
ᐃᓄᒃ ᓂᙵᐅᒪᔪᖅ 
ᑕᕐᕆᔭᕋᑦᓴᐅᓕᖅᑐᒥᓂᖅ: 2016
ᐊᐅᓚᑦᑎᔨ: ᐊᓕᑦᓯᐊ ᐊᕐᓇᖁᖅ-ᐸᕆᐅᓪ

ᖃᓄᐃᑦᑑᓂᖓ: ᓱᓕᔪᖅ ᐅᓂᒃᑳᖅ

ᓇᒥ ᐊᔾᔨᓕᐅᖅᑕᐅᓂᑰᕙ: ᐃᖃᓗᓐᓂ, 
ᑭᒻᒥᕈᕐᒥ, ᐸᓐᓂᖅᑑᒥ, ᐊᒻᒪᓗ ᔫᕋᑉᒥ 

ᐅᖃᓕᒪᓂᖏᑦ: ᖃᓪᓗᓇᐅᔭᕐᓂᖅᓴᐃᑦ, 
ᐃᓄᒃᑎᑑᒐᓛᒻᒥᔪᖅ 

ᐃᓄᒃ ᓂᙵᐅᒪᔪᖅ ᖃᓄᖅ ᐅᓂᒃᑳᖃᕐᒪᑦ
ᐃᓄᒃ ᓂᙵᐅᒪᔪᖅ ᓱᓕᔪᖅ ᐅᓂᒃᑳᓕᐊᖑᓯᒪᔪᖅ. 
ᐱᒻᒪᕆᐅᓂᖓᓂᒃ ᐊᖑᓇᓱᓐᓂᖅ ᐊᒻᒪᓗ 
ᓇᑦᓰᑦ ᐊᑑᑎᖃᕐᓂᖕᒋᓐᓂᒃ ᓂᕿᖏᑎᒍᑦ 
ᕿᓯᖏᑎᒍᓪᓗ. ᐅᖃᐅᓯᖃᕆᓪᓗᓂ ᑕᐃᒃᑯᓂᖓ 
ᓄᖅᑲᖓᑎᑦᓯᒐᓱᐊᖅᐸᑦᑕᐅᓂᒃ ᓇᑦᓯᕋᓱᓲᓄᑦ ᐃᓄᓐᓄᑦ. 

ᐊᕐᕌᒍᒐᓴᕐᓂᑦ, ᑲᑐᔾᔨᖃᑎᒌᑦ ᓯᕐᓈᖅᑎᖏᑦ 
ᓄᖅᑲᖓᑎᑦᓯᒐᓱᐊᖃᑦᑕᖅᓯᒻᒪᒪᑕ 
ᓇᑦᓯᕐᓂᐊᖃᑦᑕᖁᔨᓇᑎᒃ. 
ᐅᖃᖃᑦᑕᖅᓯᒪᓪᓗᑎᓪᓗ ᓇᑦᓯᕐᓂᒃ ᑐᖁᕋᐃᓂᖅ 
ᐱᐅᙱᑦᑐᐊᓘᓂᕋᖅᑕᐅᓪᓗᓂ ᐊᒻᒪᓗ ᓇᑦᓰᑦ 
ᐱᔭᐅᓗᐊᖃᑦᑕᕈᑎᒃ ᓄᖑᑉᐹᓪᓕᕐᓂᐊᖅᑐᑦ 
ᐱᑕᖃᕈᓐᓃᑐᐃᓐᓇᕆᐊᖃᕆᓪᓗᑎᒃ. 

ᑖᒃᑯᐊᓗ ᓯᕐᓈᖅᑏᑦ ᓱᓕᔪᖅᓴᓕᖅᑎᑦᓯᓯᒪᓪᓗᑎᒃ 
ᓄᓇᓕᕐᔪᐊᓂᒃ ᔫᕈᑉᒥ ᓇᑦᓯᕋᔭᓂᒃ 
ᓂᐅᕕᖃᑦᑕᖁᔨᓇᑎᒃ. ᑐᑭᓕᒃ 
ᓂᐅᕕᖅᑕᐅᔭᕆᐊᖃᙱᑦᑐᑦ ᓇᑦᓯᕋᔭᐃᑦ. 
ᑭᒃᑯᑐᐃᓐᓇᐃᑦ ᓄᓇᐊᕐᔪᐊᕐᒥ ᓂᐅᕕᖕᒋᒃᑯᑎᑦ 
ᓇᑦᓯᕋᔭᕐᓂᒃ ᓴᓇᐅᒐᕐᓂᒃ, ᐊᓯᕙᖅᑏᑦ ᐊᒻᒪᓗ 
ᕿᓯᓐᓂᒃ ᒥᖅᓱᖅᐸᑦᑐᑦ ᓂᐅᕐᕈᑎᖃᕈᓐᓇᖕᒋᑦᑐᑦ. 

ᑭᓯᐊᓂ ᑕᕐᕆᔭᓕᐅᖅᑕᐅᒃᑲᐃᔪᒥᓂᖅ, ᐊᓕᑦᓯᐊ 
ᐊᕐᓇᖁᖅ-ᐸᕆᐅᓪ, ᑭᐅᓯᒪᕗᖅ ᓇᑦᓯᕋᓱᓐᓂᖅ 
ᑕᒻᒪᖏᓐᓂᕋᖅᑐᒍ ᐊᒻᒪᓗ ᓇᑦᓯᕐᓂᒃ 
ᓄᖑᑦᓯᕙᓪᓕᐊᓇᓂ. ᐅᖃᕆᓪᓗᓂᓗ ᑕᒪᓐᓇ 
ᕿᓯᓐᓂᒃ ᓄᖅᑲᖓᑎᑦᓯᓂᒃ ᐊᑦᑐᐃᓯᒪᒋᐊᖓ 
ᐃᓄᓐᓂᒃ ᑮᓇᐅᔾᔭᑦᓴᕋᓱᓐᓂᒃᑯᑦ, 
ᐱᔭᕆᐊᑦᑐᖅᓯᒪᓪᓗᓂᓗ ᒪᑭᑕᓇᓱᓐᓂᕐᒥᒃ 
ᑮᓇᐅᔭᑎᒍᑦ. 

ᑕᑯᑎᑦᓯᒐᓱᒃᑲᓐᓂᖅᑐᓂ ᐃᓄᐃᑦ 
ᐊᖑᓇᓱᒃᑏᑦ ᓇᑦᓯᖃᑦᑕᖁᓪᓗᒋᑦ 
ᕿᓯᓐᓂᓪᓗ ᓂᐅᕐᕈᑎᖃᖃᑦᑕᕐᓗᑎᒃ, ᑖᓐᓇ 
ᐊᐅᓚᑦᓯᔨᖓ ᐊᔾᔨᓕᐅᕆᖃᑦᑕᖅᑐᕕᓂᖅ 
ᔪᕋᑉᒨᖃᑦᑕᖅᑎᓪᓗᒍᑦ. ᐊᐅᓪᓚᖃᑎᖃᖅᑐᓂᓗ 
ᐃᓄᖕᓂᒃ ᐃᑲᔪᖅᓱᐃᔪᓂᒃ ᐊᖑᓇᓱᓐᓂᕐᒧᑦ 
ᓇᑦᓯᕋᓱᖃᑦᑕᓂᕐᒧᑦ. ᑲᑐᔾᔨᓪᓗᑎᒃ, 
ᐅᖃᖃᑎᖃᖅᑐᕕᓃᑦ ᓯᕗᓕᖅᑎᓂᒃ ᔫᕋᑉᒥ 
ᓂᐅᕕᕐᕕᐅᒋᐊᖃᖕᒋᑦᑐᒥᒃ ᕿᓯᓐᓂᒃ. 
ᖃᐅᔨᑎᑦᓯᓪᓗᑎᓪᓗ ᐱᒻᒪᕆᐅᓂᖓᓂᒃ 
ᓇᑦᓯᕋᓱᓐᓂᐅᑉ ᐃᓄᓐᓄᑦ ᐃᓅᓯᖏᓐᓄᓪᓗ. 

ᐋᔫ ᐲᑕ ᓇᕈᕋᖅᑎ ᓴᐳᔾᔨᒐᓱᐊᕐᓂᕐᒧᑦ 
ᐊᓐᓄᕌᓕᐅᖅᑎᐅᓪᓗᓂᓗ. ᑖᓐᓇ 
ᔫᕋᑉᒧᐊᖃᑕᐅᓚᐅᖅᐳᖅ ᐊᐃᑉᐸᖃᖅᑐᓂ 
ᐊᕐᓇᖁᖅ-ᐸᕆᐅᓪᒥᒃ. ᑕᕐᕆᔭᓕᐊᖑᓯᒪᔪᒥᒃ, 
ᐅᖃᖅᓯᒪᕗᖅ ᐅᑭᐅᖅᑕᖅᑐᖅ 
“ᐱᓇᓱᐊᒡᒐᕐᓇᕐᒪᑦ ᐃᓅᕕᒋᓇᓱᐊᕆᐊᖓ 
ᐊᒻᒪᓗ ᐃᓄᓕᖅᑕᑦᑎᓐᓂᒃ 
ᓂᕆᔪᓐᓇᕆᐊᖃᕋᑦᑕ ᑲᔪᓯᑎᓪᓗᑎᒍᓗ 
ᐱᖅᑯᓯᕗᑦ…ᐊᑦᓱᐊᓗᒃ ᐅᐱᒍᓱᒃᑲᑦᑕ 
ᐃᓕᖅᑯᓯᑦᑎᓐᓂᒃ.”

ᓱᒻᒪᑦ ᑕᑯᕋᓐᓂᕆᒐᔭᕐᒪᖔᖅᐱᐅᒃ 
ᐃᓄᒃ ᓂᙵᐅᒪᔪᖅ 
ᑕᕝᕙᓂ ᑕᕐᕆᔭᒐᕐᒥᒃ ᑕᑯᒃᓴᐅᑎᑦᑎᔪᖅ 
ᐊᕐᓇᖁᖅ-ᐸᕆᐅᓪᒥ ᐅᖃᖃᑎᖃᖅᑎᓪᓗᒍ 
ᐊᓯᕙᖅᑎᓂᒃ ᐃᓐᓇᕐᓂᓪᓗ ᓄᓇᓕᓐᓂᒃ 
ᑕᕝᕙᙵᑦᓴᐃᓐᓇᐅᖏᑦᑐᖅ ᓄᓇᕗᒻᒥᐅᑕᕐᓂᒃ. 
ᑕᑯᕋᓐᓂᕐᓂᖅᐹᖑᕗᑦ ᐊᖑᓇᓱᑦᑏᑦ 
ᓇᑦᓯᖃᑦᑕᑎᓪᓗᒋᑦ ᐆᔪᓕᐅᖅᑐᓪᓗ 
ᓇᑦᓯᒥᓂᕐᓂᒃ. ᑐᓴᕈᒥᓇᖅᑐᖅᑕᖃᖅᑐᓂᓗ 
ᓇᓇᑦᓰᑦ ᐃᓄᓐᓄᑦ ᐊᑑᑎᖃᕐᓂᖏᓐᓂᒃ, 
ᓂᕿᑦᓯᐊᕙᐅᓪᓗᑎᓪᓗ ᕿᓯᖏᓪᓗ 
ᐊᓐᓄᕌᓕᐊᖑᓲᖑᓪᓗᑎᒃ. 

ᐃᓚᖓᓂ, ᐊᐅᓚᑦᓯᔨᖓ 
ᑕᕐᕆᔭᓕᐅᖅᑐᑦ ᒪᓕᑲᑕᓚᐅᖅᐳᖅ 
ᓛᓴᓘᓯ ᐃᓱᓪᓗᑕᕐᒥᒃ, ᓛᓴᓘᓯ 
ᖃᐅᑕᒫᒐᓚᒃ ᐊᓯᕙᓲᖑᒻᒪᑦ 
ᓇᑦᓯᕋᓱᑦᑐᓂ ᓂᕿᑦᓴᖅᓯᐅᖅᑐᓂ. 
“ᐊᐅᓚᔨᒋᐅᕐᓂᕐᓂᒃ ᐃᖅᑲᐅᒪᒐᒪ 
ᐃᓅᔾᔪᑎᖃᖅᓯᒪᒐᒪ ᑭᓯᐊᓂ 
ᓂᕐᔪᑎᒥᓃᑦ ᓂᕿᖏᓐᓂᒃ,” ᐅᖃᖅᑐᓂ.

ᑖᓐᓇ ᑕᕐᕆᔮᑦᓴᖅ ᑐᑭᓯᓐᓇᑦᓯᐊᖅᐳᖅ 
ᖁᕕᐊᓇᖅᑐᓂᓗ. ᐃᓄᓐᓂᒃ 
ᑕᑯᑦᓴᐅᑎᑦᓯᒻᒪᑦ ᐃᓄᐃᑦ 
ᐃᓱᒫᓘᑎᖕᒋᓐᓂᒃ ᓇᑦᓯᕋᓱᓐᓂᐅᑉ 
ᒥᒃᓵᓄᑦ. ᓴᖅᑭᑎᑦᓯᒻᒪᑦ ᐃᓄᐃᑦ 
ᐃᓅᓯᖐᓂᒃ, ᑭᙴᒪᔭᖏᓐᓂᒃ, 
ᐱᓪᓚᕆᐅᑎᑦᓯᓂᖏᓐᓂᒃ 
ᓂᕐᔪᑎᓂᒃ ᓄᓇᖓᓂᓪᓗ. ᑖᓐᓇ 
ᐃᓕᓐᓂᐊᕈᑎᑦᓯᐊᖑᕗᖅ ᖃᓪᓗᓈᓄᑦ 
ᐃᓄᓐᓄᓪᓗ ᑐᑭᓯᒃᑲᓐᓂᕈᒪᔪᓄᑦ 
ᓇᑦᓯᕋᓱᐊᕐᓂᕐᒥᒃ. 

ᐅᓇ ᐋᔪ ᐲᑕ

ᑕᕐᕆᔭᒐᕐᒥ ᐅᑎᕐᕕᖃᕐᓂᖅ

ᑎᑎᕋᖅᑐᖅ ᐃᕕ ᑳᔅᓕᒃ

ᐅᓇ ᐊᓕᑦᓯᐊ ᐊᕐᓇᖁᖅ-ᐸᕆᐅᓪ

ᓄᓇᕐᔪᐊᕗᑦ

ᖃᑦᓯᐅᔭᕆᐊᖃᓲᖑᒻᒪᑕ 
Hᐋᑭᕕᔾᔪᐊᖅᑎᓪᓗᒋᑦ ᐃᓕᒌᑦ ᓯᑯᒥ?

ᐃ) 	8
ᐱ) 	6
ᑎ) 	5
ᑭ) 	10

8

Hᐋᑭᖅᑎᐅᓂᕐᒧᑦ  
ᖃᐅᔨᓴᕈᑎ 

Hᐋᑭᕐᓂᕐᒥᒃ ᖃᓄᑎᒋ ᖃᐅᔨᒪᕕᑦ? ᖃᐅᔨᓴᕆᑦ Hᐋᑭᕐᓂᕐᒥᒃ ᖃᐅᔨᒪᒻᒪᖔᖅᐱᑦ!

Hᐋᑭᖅᑏᑦ ᐊᑕᖏᖅᑐᑎᒃ 
ᐊᔫᑦᑕᕈᑎᖃᕆᐊᖃᓲᑦ ᐊᕐᓇᐅᒐᓗᐊᕈᓂ 
ᐊᖑᑕᐅᒐᓗᐊᕈᓂ ᑕᑭᓂᖕᒐ ᓈᒻᒪᓪᓗᓂ. 
ᓯᐊᕐᕆᔮᕈᓯᖅᓯᒪᓗᑎᑦ ᐊᔫᑦᑕᕈᑎᕕᑦ 
ᑮᓇᖓ ᓯᑯᒦᑎᓪᓗᒍᑦ, ᓇᓪᓕᐊᓐᓄᑦ ᐃᓱᐊ 
ᓇᓕᒧᒋᐊᖃᖅᑲ? 

ᐃ) 	ᕿᖓᕐᓄᑦ
ᐱ) 	ᑐᐃᓐᓄᑦ
ᑎ) 	ᑕᓪᓗᓐᓄᑦ
ᑭ) 	ᓯᐅᑎᓐᓄᑦ

ᑭᓱᒧᑦ ᐃᑲᔪᕐᓂᖃᕐᒪᑦ ᕼᐋᑭᖅᑎᐅᓗᓂ? 

ᐃ) 	ᐃᖃᐃᓕᓴᕐᓂᕐᒧᑦ ᐊᒻᒪᓗ	
	 ᐃᓚᒋᔭᐅᓂᕐᒧᑦ
ᐱ) 	ᖁᕕᐊᒋᔭᖃᕐᓂᕐᒧᑦ ᐊᒻᒪᓗ 	
	 ᐃᒃᐱᒍᓱᑦᑎᐊᕐᓂᕐᒧᑦ
ᑎ) 	ᑭᓱᓕᕆᔭᑦᓴᖃᕐᓂᕐᒧᑦ ᐊᒻᒪᓗ	
	 ᖁᕕᐊᒋᔭᖃᕐᓂᕐᒧᑦ
ᑭ) 	ᑖᒃᑯᐊ ᐊᑕᖏᖅᑐᑦ

1

ᔪᐊᑕᓐ ᑑᑑ, ᑭᓇᒃᑯᓐᓄᑦ 
ᕼᐋᑭᖅᑎᕐᔪᐊᓄᑦ ᐱᙳᐊᖅᑎᐅᓪᓗᓂ 
ᐃᓚᒋᔭᐅᖅᑳᓚᐅᖅᓯᒪᕙ? 

ᐃ) 	ᐅᐊᓂᐸᒡ ᔭᑦᔅ
ᐱ) 	ᓈᔅᕕᐅᓪ ᐳᕋᑎᑐᔅ	  
ᑎ) 	ᐋᑐᕚ ᓴᓇᑐᔅ
ᑭ) 	ᓯᑳᒍ ᕙᓛᒃᕼᐋᒃᔅ

3 2017-ᖑᑎᓪᓗᒍ, ᒪᒃᑯᑦᑐᓕᕆᔨᒃᑯᑦ 
ᐅᑭᐅᖅᑕᖅᑐᕐᒥ ᓇᓗᓇᐃᒃᑯᑕᕐᒥᒃ 
Hᐋᑭᖅᑎᓄᑦ ᓇᑦᓴᓚᐅᖅᓯᒪᔪᑦ, 
ᑭᓲᓐᓂᖅᑲ? 

ᐃ) 	ᐅᐊᐃᓐ ᒍᕋᑦᔅᑭᑉ ᐅᕕᓂᕈᖓ
ᐱ) 	ᒍᐊᑎ ᕼᐋᐅᐃᑉ ᐊᔫᑦᑕᕈᑎᖓ
ᑎ) 	�ᓯᕗᓪᓕᖅᐹᒥᓂᖅ 

ᓂᐊᖅᑯᐊᔾᔭᐃᒃᑯᑎ
ᑭ) 	ᐃᕐᖑᓯᖅ

4

ᐃᓕᖕᓄᑦ ᑐᓂᓯᒍᕕᑦ ᐃᓖᑦ ᐴᖅᓯᑉᐸᑦ, 
ᖃᓄᖅ ᑕᐃᔭᐅᒐᔭᖅᐸᑦ. 

ᐃ) 	ᐃᑲᔪᕐᓂᖅ 
ᐱ) 	ᖃᐃᒐᓛᖅ
ᑎ) 	ᐃᓯᖅᑎᑦᓯᑦᑕᐃᓕᓂᖅ
ᑭ) 	ᐊᔪᐃᓐᓇᕐᓂᖅ 

2

ᑕᒻᒪᖏᑦᑐᑦ ᑭᒡᒍᓰᑦ: 1.(ᑎ), 2.(ᐃ), 3.(ᐱ), 4.(ᑭ), 5.(ᑎ), 6.(ᑎ), 7.(ᐃ), 8.(ᐱ), 9.(ᐃ), 10.(ᑭ) 

ᓯᐊᕐᕆᔮᖅᑳᖅᑐᓂ ᐸᒃᒥ ᑐᖕᒍᔪᖅᑑᑉ 
ᑐᑭᓕᐊᖅᑑᑉ ᐃᓗᐊᓄ ᑐᑭᓕᒃ:

ᐃ)	 ᑕᐃᒫᑦᑎᐊᖅ
ᐱ) 	ᐃᓗᐊᓄ
ᑎ) 	ᑕᒻᒪᖅᑐᖅ
ᑭ) 	ᐱᑕᖃᖕᒋᑦᑐᖅ ᑎᑎᕋᖅᓯᒪᔪᑦ

5

ᖃᑦᓯᓂᒃ ᐊᕐᕌᒍᖃᕆᐊᖃᖅᐱᑦ ᑲᓇᑕᐅᑉ 
ᒪᒃᑯᓐᓂᖅᓴᐃᑦ ᕼᐋᑭᖅᑎᖕᒋᓐᓂᒃ 
ᐃᓚᒋᔭᐅᓗᓂ? 

ᐃ) 	20 ᒪᒃᑯᓐᓂᖅᓴᐃᓪᓗ
ᐱ) 	12 ᒪᒃᑯᓐᓂᖅᓴᐃᓪᓗ
ᑎ) 	14-21
ᑭ) 	16-25

9

Hᐋᑭᖅᑎᓄᑦ ᑲᑐᔾᔨᖃᑎᒌᑦ  
ᑲᒪᔨᖏᑦ ᓄᓇᕗᓕᒫᒥ ᓄᓇᑦᓯᐊᕐᒥᓪᓗ 
ᑕᐃᒍᖅᑕᐅᓲᖅ: 

ᐃ) 	Hᐋᑭᕐᓂᖅ ᓂᓪᓚᓱᑦᑐᒥ
ᐱ) 	ᓄᓇᕗᑦ ᕼᐋᑭ
ᑎ) 	Hᐋᑭ ᐅᑭᐅᖅᑕᖅᑐᒥ
ᑭ)	 Hᐋᑭ ᓇᓄᖅ

6

ᕼᐋᑭᕌᖕᒐᑕ NHL-ᒥ, ᐴᖅᓯᒪᔪᑦ 
ᓇᓕᒧᑉᐸᑕ ᓯᕿᖖᒍᔭᖅ ᐊᓂᒍᖅᑎᓪᓗᒍ, 
ᐱᖖᒍᐊᒃᑲᓐᓂᕐᓂᖅ ᖃᓄᑎᒌᓲᖕᒍᕙ?:

ᐃ) 	5-ᐃᑲᕐᕌᕈᓰᑦ
ᐱ) 	7-ᐃᑲᕐᕌᕈᓰᑦ
ᑎ) 	10-ᐃᑲᕐᕌᕈᓰᑦ
ᑭ) 	15-ᐃᑲᕐᕌᕈᓰᑦ

7

10

ᒪᒃᑯᑦᑐᓕᕆᔨᒃᑯᑦ ᐅᑭᐅᖅᑕᖅᑐᕐᒥ ᖃᓄᐃᓕᐅᓲᖑᒻᒪᑕ?

ᒪᒃᑯᑦᑐᓕᕆᔨᒃᑯᑦ ᐅᑭᐅᖅᑕᖅᑐᕐᒥ ᑲᔪᖕᒋᖅᓴᐃᓲᖕᒍᕗᑦ ᐃᑲᔪᕋᓱᐊᖅᑐᑎᒃ ᒪᒃᑯᑦᑐᓂᒃ 
ᐱᙳᐊᖃᑦᑕᕐᓂᕐᒧᑦ ᐃᓕᓐᓂᐊᕐᓂᕐᒧᓪᓗ. ᑐᓂᓯᖃᑦᑕᓲᖕᒍᕗᑦ ᒪᑯᓂᖓ ᕼᐋᑭᖅᑐᖅᓯᐅᑎᓂᒃ  
ᒪᒃᑯᑦᑐᓄᑦ ᐅᑭᐅᖅᑕᖅᑐᕐᒥᐅᓄᑦ.

?

ᖃᓄᐃᙱᑦᑎᐊᖅᑐᖅ ᑎᖑᒃ ᑎᖑᒃ ᓱᕈᖅᓯᒪᔪᖅ 
ᐃᒥᐊᓗᖃᑦᑕᓗᐊᕐᓂᕐᒧᑦ

			   ᐊᐱᖅᑯᑕᐅᒐᔪᒃᑐᑦ

ᐃᒥᐊᓗᒃ
ᐃ ᓚᖏᑦ ᐃᓄᐃᑦ 

ᐃᓱᒪᕙᒃᑐᑦ ᐃᒥᐊᓗᒃ 
ᐊᑦᑕᕐᓇᖕᒋᓐᓂᖓᓂᒃ. 

ᑐᓴᖅᓯᒪᔪᒃᓴᐅᕗᑎᑦ ᐅᖃᖅᑐᒥᒃ 
“ᐅᓐᓄᒃ ᐋᖓᔮᕐᓂᐊᖅᐳᒍᑦ” 
ᐅᒡᕙᓘᓐᓃᑦ “ᓂᐅᖅᓯᓚᐅᖅᓯᒪᔪᖓ 
ᖃᓄᐃᓚᐅᖅᓯᒪᓇᖓᓗ.” ᑭᓯᐊᓂ 
ᐃᒥᐊᓗᒃ ᐊᑦᑕᕐᓇᖅᑐᒻᒪᕆᐅᔪᖅ. 
ᓱᕐᕋᖕᓇᕈᑕᐅᖕᒪᑦ. ᐃᒥᐊᓗᖕᒧᑦ 
ᐃᓱᒪᑦᑎᐊᕈᓐᓃᕐᓇᖅᑐᖅ ᐊᒡᓛᑦ 
ᑎᒦᑦ ᐊᐅᓚᑦᑎᐊᕈᓐᓃᕈᓐᓇᖅᑐᖅ. 
ᐃᒥᕐᓂᖅᓴᐅᔪᑦ ᐊᓯᔾᔩᓂᖅᓴᐅᔪᑦ 
ᑎᒥᒥᒃ ᖃᕋᓴᕐᒥᒡᓗ. ᓄᓇᕗᒻᒥ ᐃᒥᐊᓗᖕᒥᒃ ᐃᒥᕈᓐᓇᓕᖅᐸᒃᑐᑦ 

19-ᓂᒃ ᐅᑭᐅᖃᓕᕌᖓᑕ. ᑕᒪᓐᓇ 
ᑐᑭᖃᖅᐳᖅ 19 ᑐᖔᓂ ᐃᒥᐊᓗᒃᑐᑦ 
ᐃᒥᐊᓗᓕᔭᖅᑐᓪᓘᓐᓃᑦ ᐱᖁᔭᕐᒥᒃ 
ᓱᕋᐃᕗᑦ. ᐱᖁᔭᕐᒥᒃᑕᐅᖅ ᓱᕋᐃᕗᖅ 
19 ᐅᖓᑖᓂ ᐅᑭᐅᓖᑦ ᐃᒥᐊᓗᖕᒥᒃ 
ᑐᓂᓯᒃᐸᑕ 19 ᑐᖔᓂ ᐅᑭᐅᓕᖕᓄᑦ.

ᖃᓄᐃᔾᔪᑕᐅᔪᓐᓇᖅᐸ  
ᐃᒥᐊᓗᒃ?
ᐃᒥᐊᓗᒃ ᐋᖓᔾᔭᖕᓇᖅᑐᖅ. ᐃᒥᐊᓗᖕᒥᒃ ᐃᒥᖅᑐᑦ 
ᐃᒪᐃᓕᔪᓐᓇᖅᑐᑦ:

●● ᐅᐃᔾᔭᙳᓕᕐᓗᑎᒃ ᒥᕆᐊᙳᓕᕐᓗᑎᒡᓗ

●● ᓯᓂᓕᕐᓗᑎᒃ

●● ᓂᙵᐅᒪᓕᕐᓗᑎᒃ ᓄᒫᓱᓕᕐᓗᑎᒡᓘᓐᓃᑦ

●● ᐱᙳᓕᕐᓗᑎᒃ ᓂᐊᖁᙳᓕᕐᓗᑎᒡᓗ

●● ᐃᓱᒪᓕᐅᑦᑎᐊᕈᓐᓇᙱᓐᓂᖅᓴᐅᓗᑎᒃ

ᐃᒥᖅᑐᖅ ᐃᒪᐃᓐᓂᐅᓴᓂᖅᓴᐅᑐᐃᓐᓇᕆᐊᓕᒃ:

●● ᐊᐃᕙᖃᑎᖃᓕᕐᓗᑎᒃ ᐋᓐᓂᖅᓯᓗᑎᒡᓘᓐᓃᑦ

●● ᐅᖃᐅᓯᒃᑯᑦ ᐱᓂᐊᕐᓂᒃᑯᓘᓐᓃᑦ ᐋᓐᓂᖅᓯᓗᑎᒃ 
ᓱᕋᒃᓯᓗᑎᒡᓘᓐᓃᑦ

●● ᐱᕐᕈᓗᐊᕿᓗᑎᒃ ᓄᓇᓯᐅᑎᒃᑯᑦ, ᐅᒥᐊᒃᑯᑦ 
ᖃᒧᑕᐅᔭᒃᑯᓪᓘᓐᓃᑦ

●● ᑲᑕᒡᓗᑎᒃ ᐃᒫᕐᓗᑎᒡᓘᓐᓃᑦ

ᐊᑯᓂ ᐃᒥᐊᓗᖃᑦᑕᖅᑐᑦ ᐃᒪᐃᑦᑐᓐᓇᖅᐳᑦ:

●● ᐃᒥᐊᓗᖕᒧᑦ ᓄᖅᑲᕈᓐᓇᐃᓪᓕᓗᑎᒃ

●● ᑎᖑᕐᓗᓕᕐᓗᑎᒃ

●● ᐋᓐᓂᐊᖃᓕᕐᓗᑎᒃ

●● ᑐᖁᓵᓕᓗᑎᒃ

ᖃᓄᕐᓕ ᐱᖃᓐᓇᕆᔭᓐᓄᑦ 
ᐃᒥᖁᔭᐅᒍᒪ?
ᑐᓴᖅᓯᒪᔪᒃᓴᐅᓕᖅᐳᑎᑦ ᑕᐃᒪᐃᒃᑯᐊᓄᑦ 
ᖃᓄᐃᓕᐅᖁᔭᐅᕙᒃᑐᓂᒃ. ᐱᖃᓐᓇᕆᔭᑎᑦ 
ᐱᔪᒪᙱᑕᕐᓂᒃ ᐱᖁᔨᓇᓱᒃᑎᓪᓗᒋᑦ 
ᑕᐃᒪᐃᒃᑯᐊᓄᑦ ᖃᓄᐃᓕᐅᖁᔨᓂᐅᕗᖅ.

ᐃᒥᕆᐊᖃᙱᓚᑎᑦ ᖃᓄᑐᐃᓐᓇᕐᓗ 
ᐱᔪᒪᙱᑕᕐᓂᒃ ᐱᔭᕆᐊᖃᙱᓚᑎᑦ. 
ᐃᒪᓐᓇᐃᑦᑐᓐᓇᖅᐳᑎᑦ ᐊᓯᖕᓄᑦ ᐃᒥᐊᓗᖕᒥᒃ 
ᐃᒥᖁᔭᐅᓇᓱᖕᓂᕈᕕᑦ:

ᐅᖃᑦᑎᐊᒻᒪᕆᒍᓐᓇᖅᑐᑎᑦ:  
“ᑕᐃᒪᐃᑦᑐᖅᑐᔾᔮᙱᑦᑐᖓᓕ, ᐱᔪᒪᙱᑕᕋ.”

ᐊᓯᐊᓂᒃ ᐅᖃᕈᓐᓇᖅᑐᑎᑦ:  
“ᐃᒥᒐᑐᐃᓐᓇᕐᓂᐊᖅᑐᖓᓕ.”

ᓇᓗᓇᐃᖅᓯᔪᓐᓇᖅᑐᑎᑦ: 
“ᒪᒪᕆᙱᑕᕋ.”

ᐱᔾᔪᑎᖃᕐᓂᕋᕈᓐᓇᖅᑐᑎᑦ:  
“ᖃᐅᒃᐸᑦ ᐊᖑᓇᓱᒋᐊᓛᕋᒪ.”

ᐊᓯᐊᓂᒃ ᐅᖃᐅᓯᖃᖔᓕᕐᓗᓯ:  
“ᐱᙳᐊᖅᑐᑦ ᐅᓐᓄᐊᖅ ᑕᐅᑐᓚᐅᖅᐱᒋᑦ?”

ᐱᐅᙱᓪᓚᕆᒃᐸ ᐃᒥᖅᓯᒪᓗᓂ 
ᐊᖁᑦᑕᕆᐊᒃᓴᖅ?
ᐄᑦᑎᐊᒻᒪᕆᒃ. ᐃᒥᖅᓯᒪᓗᓂ ᐊᖁᑦᑕᕆᐊᒃᓴᖅ 
ᓄᓇᓯᐅᑎᐅᒐᓗᐊᖅᐸᑦ, ᖃᒧᑕᐅᔭᐅᒐᓗᐊᖅᐸᑦ, 
ᐅᒥᐊᖑᒐᓗᐊᖅᐸᑦ ᑎᓴᒪᓕᐅᒐᓗᐊᖅᐸᓪᓘᓐᓃᑦ 
ᐊᑦᑕᕐᓇᖅᑐᒻᒪᕆᐊᓘᔪᖅ. ᐃᒥᐊᓗᖕᒧᑦ 
ᐱᑲᐅᖅᑐᕐᓇᕈᓐᓇᐃᓪᓕᔪᓐᓇᖅᑐᑦ 
ᐃᓱᒪᑦᑎᐊᕈᓐᓃᕐᓗᑎᒡᓗ. ᐃᒥᖅᓯᒪᓗᑎᒃ ᐊᖁᑦᑐᑦ 
ᐱᕐᕈᓗᐊᕿᔪᓐᓇᕐᓂᖅᓴᐅᔪᑦ. ᐃᒥᖅᓯᒪᓗᓂ 
ᐊᖁᓐᓂᖅ ᐃᒪᐃᔾᔪᑕᐅᔪᓐᓇᖅᐳᖅ:

●● ᐃᒻᒥᓂ ᐋᓐᓂᕐᓗᑎᑦ ᑐᖁᓗᑎᓪᓘᓐᓃᑦ, 
ᐃᑭᒪᖃᑎᒋᔭᑎᓪᓗ ᐊᓯᖏᓪᓘᓐᓃᑦ 
ᐋᓐᓂᕐᓗᑎᒃ

●● ᐱᕐᕈᓗᐊᕿᓗᑎᑦ ᓄᓇᓯᐅᑏᑦ ᐊᓯᕕᓪᓘᓐᓃᑦ 
ᓄᓇᓯᐅᑎᖓ ᐱᖁᑎᓂᒡᓘᓐᓃᑦ ᓱᕋᒃᓯᓗᑎᑦ

●● ᐸᓖᓯᒃᑯᓐᓄᑦ ᑎᒍᔭᐅᓗᑎᑦ 
ᐊᑭᓕᒃᓴᖅᑖᖅᑎᑕᐅᓗᑎᓪᓘᓐᓃᑦ

●● ᐊᖁᑦᑐᓐᓇᐅᑎᑖᕈᓐᓇᐃᓪᓕᓗᑎᑦ 
ᐊᖅᓵᖅᑕᐅᓗᑎᓪᓘᓐᓃᑦ ᐊᖁᑦᑐᓐᓇᐅᑎᖃᕈᕕᑦ

●● ᐃᓕᓐᓂᐊᕆᐊᕈᓐᓇᐃᓪᓕᓗᑎᑦ 
ᐃᖅᑲᓇᐃᔮᖅᑖᑦᑎᐊᕈᓐᓇᙱᓪᓗᑎᓪᓗ 
ᐱᕋᔭᖕᓂᐅᖕᒪᑦ

●● ᐃᖅᑲᓇᐃᔭᕆᐊᕈᓐᓇᐃᓪᓕᓗᑎᑦ 
ᐊᖁᑦᑐᓐᓇᐅᑎᖃᙱᑎᑕᐅᓚᐅᑲᒃᑯᕕᑦ

ᓄᓇᓯᐅᑎᒧᓪᓗ ᐃᑭᓚᐅᖅᓯᒪᙱᓪᓗᑎᑦ ᐊᖁᑦᑐᖅ 
ᐃᒥᖅᓯᒪᒃᐸᑦ. ᐋᓐᓂᕈᓐᓇᕋᕕᑦ ᑐᖁᓗᑎᓪᓘᓐᓃᑦ, 
ᐃᒪᐃᖔᓪᓗᐊᖅᐳᑎᑦ:

●● ᑖᒃᓯᒃᑯᑦ ᐊᖏᕐᕋᐅᓗᑎᑦ

●● ᓯᓂᒃᑕᕐᓗᑎᑦ ᐱᖃᓐᓇᕆᔭᒃᑯᓯᓐᓂ

●● ᐊᖓᔪᖅᑳᕐᓄᑦ ᐊᓯᐊᓄᓪᓘᓐᓃᑦ 
ᐊᐃᔭᐅᔪᒪᓗᑎᑦ

ᐋᖓᔮᖅᑐᖃᖅᐸᑦ ᐃᓄᑑᓗᑎᒃ ᐱᓱᒡᓗᑎᒃ 
ᐊᖏᕐᕋᐅᕙᙱᓪᓗᑎᒃ, ᐱᓗᐊᖅᑐᒥᒃ ᐅᑭᐅᒃᑯᑦ. 
ᓯᓚᒥ ᓯᓂᓕᕈᓐᓇᕐᒪᑕ ᕿᕿᑎᓕᕐᓗᑎᒃ, ᕿᐅᓗᑎᒃ 
ᑐᖁᓗᑎᒡᓘᓐᓃᑦ.

ᖃᓄᐃᓕᐅᕈᓐᓇᖅᐸᑦ 
ᐃᒥᙱᖔᕐᓗᑎᒃ?
ᖃᓄᑐᐃᓐᓇᖅ ᐊᑲᐃᓪᓕᐅᕈᑎᐅᔪᓂᒃ 
ᑲᒪᒋᔭᖃᕈᓐᓇᖅᑐᒍᑦ ᐃᒥᐊᓗᖃᕆᐊᑐᙱᑦᑐᒥᒃ. 
ᐃᒪᐃᑦᑐᓐᓇᖅᐳᑎᑦ:

●● ᐊᐅᓪᓛᕐᓗᓯ, ᐱᙳᐊᕐᕕᓕᐊᕐᓗᓯ, 
ᐱᖃᓐᓇᕆᔭᑎᓪᓘᓐᓃᑦ ᖃᐃᖁᓗᒋᑦ 
ᓂᕆᖃᑎᒋᓗᒋᑦ

●● ᐃᓐᓇᕐᒥᒃ ᐳᓛᕆᐊᕐᓗᑎᑦ

●● ᒧᒥᕆᐊᕐᓗᓯ, ᐸᑦᑕᙳᐊᕐᓗᓯ 
ᐱᙳᐊᕈᑎᖃᕐᓗᓯ, ᕼᐋᑭᕐᓗᓯ ᐹᓯᑭᑉᐹᕐᓗᓯ

●● ᐅᖃᓕᒫᕐᓗᓯ, ᐅᓂᒃᑳᓕᐅᕐᓗᓯ, 
ᑕᕐᕆᔭᐅᑎᒃᑯᓪᓘᓐᓃᑦ ᐱᙳᐊᕐᓗᓯ

●● ᐃᖏᕐᕋᔭᒡᓗᓯ ᖃᒧᑕᐅᔭᒃᑯᑦ 
ᑎᓴᒪᓕᒃᑯᓘᓐᓃᑦ

●● ᑲᑎᒪᔨᓄᑦ ᐃᓚᐅᓕᕐᓗᑎᑦ, 
ᐃᖅᑲᓇᐃᔮᖅᑖᕐᓗᑎᑦ, 
ᐃᑲᔪᖅᑕᐅᔭᕆᐊᓕᖕᓂᒃ ᐃᑲᔪᕐᓗᑎᑦ 

ᐃᑲᔪᖅᑕᐅᒡᕕᒃᓴᖅᑕᖃᖅᐳᖅ. 
ᖃᐅᔨᒪᔭᖃᕈᕕᑦ 
ᐃᒥᐊᓗᖃᑦᑕᕈᓐᓃᕋᓱᒍᒪᔪᒥᒃ, 
ᐅᑯᐊ ᐅᖄᓚᐅᑎᑦ ᖃᕋᓴᐅᔭᒃᑯᓪᓗ 
ᖃᐅᔨᒋᐊᕐᕖᑦ ᑐᑭᓯᒋᐊᕐᕕᒋᓗᒋᑦ:

●● ᓄᓇᕗᑦ ᑲᒪᑦᓯᐊᖅᑐᑦ:  
1-867-989-3333

●● ᐃᒥᐊᓗᒃᐸᒃᑐᓄᑦ ᓄᖅᑲᕋᓱᒃᑐᑦ 
(ᐃᒥᖃᑦᑕᕈᓐᓃᕋᓱᒍᒪᔪᑦ) 
www.aa.org/

●● ᐃᒥᐊᓗᖃᑦᑕᖅᑐᓃᑦᑐᑦ 
(ᐃᓚᒥᓄᑦ ᐃᒥᐊᓗᖃᑦᑕᖅᑐᓄᑦ 
ᐊᒃᑐᖅᑕᐅᓯᒪᓂᖃᖅᑐᑦ) 
www.al-anon.org/

●● ᖃᕋᓴᐅᔭᒃᑯᑦ ᐅᖃᖃᑎᒌᒡᕕᒃ 
ᑎᑎᕋᕐᕕᒡᓘᓐᓃᑦ  
1-833-456-4566 

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᒥᕐᓂᐅᑉ 
ᐃᒥᐊᓗᓪᓘᓐᓃᑦ ᒥᒃᓵᓄᑦ 
ᖃᐅᔨᒋᐊᕐᕕᒋᓗᒍ ᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᒃ ᐅᔾᔨᖅᓱᖅᑕ  
www.responsiblenunavut.ca.

ᐸᕐᓇᖕᓂᖅ 
ᐊᖑᓇᓱᒋᐊᕐᓂᐊᕐᓗᓂ

ᐊᖑᓇᓱᒃᑎᑦᑎᐊᕙᐅᓂᐅᑉ ᐃᓚᒋᕙᐅᒃ ᐸᕐᓇᒃᓯᒪᑦᑎᐊᕆᐊᖃᕐᓂᖅ 
ᐊᑦᑕᕐᓇᖅᑕᐃᓕᒪᓂᕐᓗ. ᐸᕐᓇᒃᓯᒪᒍᕕᑦ ᐊᐅᓪᓚᖅᓯᒪᓂᕐᓂ 
ᐊᑑᑎᖃᖅᑎᑦᑎᐊᕐᓗᒍ ᑐᐊᕕᕐᓇᖅᑐᖃᓕᖅᐸᓪᓗ 

ᐊᑦᑕᕐᓇᖅᑐᒦᑦᑕᐃᓕᓗᑎᑦ. ᐸᕐᓇᒃᓯᒪᔪᓐᓇᖅᐳᑎᑦ ᓇᒃᓴᕆᐊᖃᖅᑕᓕᒫᑎᑦ 
ᐴᖅᑲᑦᑎᐊᕐᓗᒋᑦ, ᓯᓚ ᖃᐅᔨᒪᒋᐊᕐᓗᒍ, ᐃᖏᕐᕋᔾᔪᑎᓪᓗ ᖃᐅᔨᓴᑦᑎᐊᕐᓗᒍ 
ᐊᐅᓪᓚᙱᓐᓂᕐᓂ.

ᐅᖃᐅᔾᔨᔭᕆᐊᖃᖅᑐᑎᑦ ᒪᓕᒃᑕᐅᓂᐊᕈᕕᓪᓗ ᑭᒃᑰᖕᒪᖔᑕ, ᓇᒧᙵᐅᓂᐊᕐᒪᖔᔅᓯ 
ᖃᖓᓗ ᐅᑎᕋᔭᙳᐊᕐᒪᖔᔅᓯ. ᐅᑎᕐᕕᒃᓴᔅᓯᓐᓂ ᐅᑎᙱᒃᑯᔅᓯ ᐅᖃᐅᑎᓯᒪᔭᑦ 
ᐃᑲᔪᖅᑕᐅᔪᒪᔪᓐᓇᕐᒪᑦ.

ᐅᓪᓗᓕᒫᑐᐃᓐᓇᐅᓂᐊᕋᓗᐊᖅᐸᑦ ᓯᓂᒃᑕᕐᓂᐊᕋᓗᐊᕈᔅᓯ ᐸᕐᓇᒃᓯᒪᑦᑎᐊᕆᐊᖃᖅᑐᓯ 
ᐊᖑᓇᓱᖕᓂᓯ ᐊᑯᓂᐅᓂᖅᓴᐅᓕᑐᐃᓐᓇᕆᐊᖃᕐᒪᑦ, ᐊᓯᐅᑐᐃᓐᓇᕆᐊᖃᕋᔅᓯ, 
ᐃᖏᕐᕋᔾᔪᑎᔅᓯᓐᓂᒡᓘᓐᓃᑦ ᐊᑲᐃᓪᓕᐅᕈᑎᖃᕐᓗᓯ.

ᐅᑯᐊ ᑕᒡᕙ ᓇᒃᓴᕆᐊᓕᑦ:

OO ᓂᕆᔭᒃᓴᑦ ᐃᒥᕋᒃᓴᓪᓗ

OO ᑐᐱᖅ ᓯᓂᒡᕕᒡᓗ

OO �ᐅᖅᑰᔪᑦ ᐊᓐᓄᕌᑦ, ᐱᖃᓯᐅᑎᓗᒋᑦ 
ᐊᓕᖅᓯᑦ, ᓇᓴᑦ ᐳᐊᓗᓪᓗ 
ᐴᖅᓯᒪᓗᒋᑦ ᒪᓴᖕᓇᙱᑦᑐᒧᑦ

OO ᓱᐴᔫᖅ ᖁᓪᓕᕐᓘᓐᓃᑦ ᐅᖅᓱᒃᓴᕐᓗ

OO ᒪᓴᔭᙱᑦᑐᑦ ᐃᒃᑭᑎᑦ ᑲᓱᒡᓗ

OO ᐃᖕᒍᕆ

OO ᐋᓐᓂᖅᑐᖅᓯᐅᑎᑦ

OO ᖃᐅᒻᒪᒃᑕᔫᖅ ᐹᑕᓖᒃᑲᓐᓂᖃᕐᓗᓂ

OO ᐊᒃᖢᓈᖅ

OO ᓴᕕᒃ ᐳᐊᕐᕆᔭᐅᑎᓗ

�ᓇᒃᓴᖅᑕᑎᑦ ᓈᒻᒪᒃᑎᒋᐊᕐᓗᒋᑦ 
ᐊᐅᓪᓚᖅᓯᒪᓂᕆᔪᒪᔭᕐᓄᑦ ᐊᒻᒪᓗ ᐅᓪᓗᓄᑦ 
ᐱᖓᓱᓄᑦ. 

ᓇᒃᓴᕈᓐᓇᕐᒥᔪᑎᑦ ᐊᑐᒐᒃᓴᓂᒃ 
ᑐᓴᐅᒪᑎᑦᑎᔾᔪᑎᒃᓴᓂᒃ ᐊᐅᓪᓚᖅᓯᒪᑎᓪᓗᑎᑦ, 
ᓲᕐᓗ:

OO ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑦ

OO ᑕᒻᒪᕇᒃᑯᑦ

OO �ᓇᓂᔭᐅᔾᔪᑎᐅᔪᓐᓇᖅᑐᖅ 
ᕿᓂᖅᑐᓄᑦ ᐊᓯᐅᓐᓂᕈᕕᑦ, 
ᐋᓐᓂᕐᓂᕈᕕᑦ 
ᕿᒪᑦᑕᐅᓐᓂᕈᕕᓪᓘᓐᓃᑦ

ᐱᒻᒪᕆᐅᔪᖅ ᐊᑕᐅᓯᐅᙱᑦᑐᒥᒃ 
ᐅᖃᖃᑎᖃᐅᑎᒃᓴᕆᔪᓐᓇᖅᑕᕐᓂᒃ 
ᓇᒃᓴᕆᐊᖃᕐᓂᖅ ᓇᓕᐊᒃ ᐊᔪᓕᕐᓂᖅᐸᑦ 
ᐊᔪᙱᑦᑐᖃᕆᐊᖃᕐᒪᑦ. ᐃᒃᐱᐊᕐᔪᖕᒥᐅᑕᕆᓗᒍ 
ᐊᓯᐊᓄᑦ ᐴᖅᓯᒪᙱᓪᓗᒍ ᐱᖁᑎᒃᑎᑦ 
ᔭᒐᐃᑐᐃᓐᓇᕆᐊᖃᕋᕕᒋᑦ.

ᐊᐅᓪᓚᕋᔪᙱᒃᑯᕕᑦ ᖃᐅᔨᒪᔪᒥᒃ 
ᐃᓚᒥᒃ ᐱᖃᓐᓇᕆᔭᒥᒡᓘᓐᓃᑦ 
ᖃᐅᔨᓴᖅᑕᐅᖁᓗᒋᑦ ᓇᒃᓴᕐᓂᐊᖅᑕᑎᑦ 
ᐳᐃᒍᐃᓕᙱᒃᑲᓗᐊᕐᒪᖔᖅᐱᑦ 
ᑭᓱᑐᐃᓐᓇᕐᒥᒃ.

ᓇᒃᓴᕆᐊᓕᑦ

ᓄᓇᕗᑦ

ᑎᓴᒪᓕᑦ, ᖃᒧᑕᐅᔭᑦ ᐅᒥᐊᓪᓘᓐᓃᑦ ᐊᔪᙱᑦᑎᐊᕋᓗᐊᕐᒪᖔᑦ ᖃᐅᔨᓴᐃᓐᓇᐅᔭᕆᐊᖃᖅᑕᑦ. 
ᐊᖑᓇᓱᒋᐊᖏᓐᓂᕐᓂᓗ ᐱᔪᓐᓇᑦᑎᐊᕋᓗᐊᕐᒪᖔᑦ ᖃᐅᔨᓴᕐᓗᒍ.

ᐃᓐᓇᕐᒥᒃ ᖃᐅᔨᓴᖃᑎᖃᕐᓗᑎᑦ: 

OO ᐅᖅᓱᒃᓴᖃᑦᑎᐊᕋᓗᐊᕐᒪᖔᑦ

OO �ᑎᕆᒃᓯᐅᑕᐅᔭᖓ 
ᓄᖑᓕᓕᙱᒃᑲᓗᐊᕐᒪᖔᑦ

OO �ᐃᖕᓂᖏᑦ 
ᕿᕐᓂᖅᓯᓯᒪᙱᒃᑲᓗᐊᕐᒪᖔᑕ, 
ᐊᓯᔾᔨᕆᐊᖃᑐᐃᓐᓇᕆᐊᖃᖅᑐᑦ

OO �ᑭᓱᑐᐃᓐᓇᑦ 
ᓱᑲᖓᑦᑎᐊᕋᓗᐊᕐᒪᖔᑕ

OO �ᖃᒧᑕᐅᔭᐅᑉ ᕿᓗᐊᖖᒍᐊᖃᕐᕕᖕᒐ 
ᓴᓗᒪᒻᒪᖕᒑᖅ, ᐱᓗᐊᖖᒍᐊᖅᑐᒥ 
ᐅᐱᕐᖕᒑᒃᑯᑦ, ᑕᕆᐅᕈᔪᕈᕈᓐᓇᕐᒪᑦ

ᓇᒃᓴᒃᑲᓐᓂᓪᓗᐊᖅᑐᑎᑦ ᐃᓚᒃᓴᒃᑲᓐᓂᕐᓂᒃ 
ᓲᕐᓗ: 

OO ᒑᓯ ᐅᖅᓱᕐᓗ 

OO ᐃᖕᓂᑦ

OO ᑎᕆᒃᓯᐅᑕᐅᔭᖅ

OO ᐊᒃᑐᖏᖅᓯᔾᔪᑎᑦ

OO ᐅᖅᓱᐊᓗᖕᒧᑦ ᖁᐊᔾᔭᐃᒃᑯᑦ

OO ᓴᓇᕐᕈᑎᒃᑯᕕᕋᓛᖅ

ᐊᖑᓇᓱᒋᐊᖏᓐᓂᕐᓂ, ᖃᐅᔨᓴᑦᑎᐊᕐᓗᒍᒃ 
ᖁᑭᐅᑎᑦ ᐱᔪᓐᓇᑦᑎᐊᕐᒪᖔᑦ. 
ᑐᖅᑯᑦᑎᐊᕐᓗᒍᓗ. ᐅᑯᐊ ᑕᒡᕙ 
ᐃᖅᑲᐅᒪᔭᕆᐊᓕᑦ:

OO �ᓱᓇᒐᐃᕐᓗᒍ ᐸᑭᓂᒍᑎᖓᓗ ᑮᒡᓗᒍ.

OO �ᑐᖅᑯᕐᓗᒍ ᑎᓯᔪᒧᑦ ᑐᖅᑯᐃᕕᖕᒧᑦ 
ᓲᕐᓗ ᖁᑭᐅᑎᒃᑯᕕᖕᒧᑦ.

OO ᓱᓇᒃᑲᑦ ᐊᓯᐊᓄᑦ ᑐᖅᑯᕐᓗᒋᑦ.

OO ᑲᐃᓪᓗᐃᕕᖕᒐ ᐲᕐᓗᒍ.

OO �ᖁᑭᐅᑎᑦ 
ᐃᖏᕐᕋᔾᔪᑎᒋᔭᕐᓄᐊᓕᕈᖕᓂ 
ᐊᑦᑕᕐᓇᙱᑦᑐᒧᐊᕐᓗᒍ ᐊᖁᓐᓂᕐᓂ 
ᐊᐅᓚᔾᔭᖕᓂᐊᙱᒻᒪᑦ.

OO �ᖁᑭᕆᐊᔾᔭᐃᒃᑯᑎᖓᓃᑏᓐᓇᐅᔭᕐᓗᒍ 
ᐊᑐᔾᔮᙱᑦᑕᕌᖓᖕᓂ. 

ᐃᖅᑲᐅᒪᓗᑎᑦ ᖁᑭᐅᑦ 
ᑐᕌᖅᑎᓚᐅᖅᓯᒪᓂᐊᙱᓚᑦ ᐃᓕᖕᓄᑦ 
ᐊᓯᖕᓄᓪᓘᓐᓃᑦ ᓱᓇᒐᖃᕋᓱᒋᙱᒃᑲᓗᐊᕈᖕᓂ. 
ᐊᒻᒪᓗ ᐃᒥᐊᓗᒃᑐᓚᐅᖅᓯᒪᙱᓪᓗᑎᑦ 
ᓱᕐᕋᖕᓇᖅᑐᖅᑐᓚᐅᖅᓯᒪᙱᓪᓗᑎᑦ 
ᖁᑭᐅᓯᕆᓂᐊᕈᕕᑦ ᖃᖓᑐᐃᓐᓇᕐᓘᓐᓃᑦ 
ᐊᐅᓪᓚᖅᓯᒪᓂᕐᓂ.

ᐃᓕᑦᑎᔪᓐᓇᖅᐳᑎᑦ ᑕᒪᐃᓐᓂᒃ 
ᐅᓪᓗᒥᓯᐅᑎᓂᒃ ᐱᐅᓯᑐᖃᕐᓂᒡᓗ 
ᐊᖑᓇᓱᒃᑎᓪᓚᕆᖕᓂᑦ. ᖃᐅᔨᒪᓗᑎᑦ 
ᐃᓕᑦᑎᐊᕐᓂᖅᓴᐃᔪᓐᓇᖅᐳᑎᑦ ᕿᒥᕐᕈᓗᑎᑦ 
ᑭᓇᑐᐃᓐᓇᕐᒥᒃ ᖃᐅᔨᒪᓂᖅᓴᐅᔪᒥᒃ. 

ᐃᖏᕐᕋᔾᔪᑎᑦ  
ᖃᐅᔨᓴᕐᓗᒍ

ᖃᓄᖅ ᖁᑭᐅᑎᑦ 
ᑐᖅᑯᑦᑎᐊᕐᓂᐊᖅᐸ

ᐊᐱᕆᔭᒃᓴᑦ

ᖃᐅᔨᒪᕕᑦ ᐃᓕᓐᓂᐊᖅᑎᑕᐅᔪᓐᓇᕐᓂᕐᓂᒃ 
ᐊᖑᓇᓱᒃᑎᑦᑎᐊᕙᐅᓂᕐᒧᑦ? 
ᐃᓕᓐᓂᐊᕈᓐᓇᖅᑐᑎᑦ 
ᐋᓐᓂᖅᑐᓕᕆᔪᓐᓇᕐᓂᕐᒧᑦ, 
ᖁᑭᐅᓯᕆᔪᓐᓇᕐᓂᕐᒧᑦ, ᐅᒡᕙᓘᓐᓃᑦ 
ᐊᐅᓪᓚᐅᔾᔨᖃᑦᑕᕈᓐᓇᕐᓂᕐᒧᑦ ᓄᓇᕗᑦ 
ᓯᓚᑦᑐᖅᓴᕐᕕᖕᒥᑦ ᓄᓇᔅᓯᓐᓂ.

ᐅᓗᐃᑦ ᐊᖕᒋᔪᑦ ᐊᑐᖅᑕᐅᔪᓐᓇᕐᒥᔪᑦ 
ᖁᐊᓂᒃ ᐊᒡᒍᐃᔾᔪᑕᐅᓪᓗᑎᒃ ᓲᕐᓗ 
ᑐᒃᑐᒥᓂᖅ, ᓇᑦᑎᒥᓂᖅ, ᐊᒻᒪᓗ ᐃᖃᓗᒃ. 
ᐅᓗᐃᑦ ᐊᒡᒍᐃᔾᔪᑎᑦ ᓴᓇᔭᐅᓲᑦ 
ᐃᔾᔪᓂᖅᓴᓂ ᐊᒪᓗᖅᑕᓃᖖᒑᖅᑐᓂᒃ 
ᑭᓪᓘᑎᓂᒃ ᓱᕋᔅᓴᕋᐃᖕᒋᑦᑐᐊᓗᐃᑦ. 

ᐅᓗᐃᑦ ᒥᑭᑦᑐᑦ ᐊᖏᔪᓪᓗ
ᐅᓗ ᐱᒻᒪᕆᐊᓗᒃ. ᐃᓄᖕᓄᑦ ᐅᓗᐃᑦ ᐊᑐᖅᑕᐅᓕᖅᑐᑦ ᐊᑯᓂᐊᓗᒃ, 

ᒫᓐᓇᒧᒃ ᓱᓕ ᐊᑐᖅᑕᔪᑦ. 

ᑕᑯᓚᐅᖅᓯᒪᔪᔅᓴᐅᔪᑎᑦ ᐅᓗᒥᒃ ᐊᑐᖅᑐᖃᖅᑎᓪᓗᒍ ᐅᕝᕙᓘᓐᓃᒃ ᐊᑐᓚᐅᖅᓯᒪᔪᑎᑦ. 
ᐅᓗ ᑖᓐᓇ ᐊᒥᓱᓂᒃ ᐊᑑᑎᓕᒃ. ᐅᓗᐃᑦ ᐊᑐᖅᑕᐅᓲᖕᒍᕗᑦ ᐅᑯᓂᖕᒐ: 

ᐅᑯᐊ ᐃᓕᓴᕆᕕᒋᑦ ᐊᔾᔨᒌᖕᒋᑦᑐᑦ ᐅᓗᐃᑦ? 

ᒪᔾᔭᓪᓗᓂ

ᒥᖅᓱᕐᓗᓂ
ᐱᓚᓪᓗᓂ

ᐃᑭᐊᖅᑎᕆᓗᓂ

ᓯᖃᓕᓯᓗᓂ

ᐊᒡᒍᒐᓛᒃᓯᓗᓂ

ᓂᕆᓗᓂ

ᐅᐊᑦᑎᐊᕈ, ᐃᓄᐃᑦ 
ᓴᕕᕋᔭᖕᓂᒃ ᐊᑐᓚᐅᖅᑎᓐᓇᒋᑦ 
ᐅᓗᒧᑦ ᐊᑐᖃᑦᑕᖅᑐᕕᓃᑦ 
ᐅᖁᒪᐃᑦᑐᓂᒃ ᐅᔭᕋᖕᓂᒃ 
ᑕᐃᔭᐅᓪᓗᑎᑦ “ᓵᑦᑐᔮᑦ.” 
ᐃᐳᖕᒐ ᓴᓇᓯᒪᕙᑦᑐᓂ ᑐᒃᑑᑉ 
ᓇᒡᔪᖕᒐᓂᒃ, ᐊᐃᕕᐅᑉ ᑑᒑᖕᒐᓂᒃ, 
ᐅᕝᕙᓘᓐᓃᑦ ᐅᒥᖕᒪᐅᑉ 
ᓇᒡᔪᖕᒐᓂᒃ. 

ᒫᓐᓇᒧᒃ ᓱᓕ ᐃᐳᖕᒋᑦ 
ᓴᓇᔭᐅᕙᑦᑐᑦ ᓇᒡᔪᖕᓂᒃ, 
ᐊᐃᕕᐅᑉ ᑑᒑᖓᓂᒃ, ᐅᒥᖕᒪᐅᑉ 
ᑑᒑᖓᓂᒃ. ᕿᔫᕙᒃᑭᓪᓗᑎᒃ. 
ᑮᓇᖕᒐ ᓴᕕᕋᔭᐅᓪᓗᓂ. 

ᐅᓗᐃᑦ ᐊᖕᒋᔪᑦ ᐊᑐᖅᑕᐅᔪᓐᓇᖅᑐᑦ 
ᕿᓯᓕᕆᔾᔪᑕᐅᓪᓗᑎᒃ. ᒪᔾᔭᒍᑕᐅᓪᓗᓂ. 
ᐅᓗᐃᑦ ᐊᖕᒋᔪᑦ ᓴᓇᔭᐅᓯᒪᔪᑦ ᓵᑦᑐᒍᓗᓐᓂᒃ 
ᓴᕕᕋᔭᓂᒃ. 

ᐊᔾᔨᖖᒍᐊᒃᑯᑦ 
ᐅᓂᒃᑳᕐᓂᖅ

ᐊᑯᓐᓂᖅᓱᖅᑐᖅ ᐅᓗᐃᑦ ᐊᑐᖅᑕᐅᓲᑦ 
ᐃᑭᐊᖅᑎᕆᔪᓄᑦ ᓂᕿᒥᒃ, ᐊᒻᒪᓗ 
ᐊᒡᒍᐃᓪᓗᓂ ᐱᕈᖅᑐᕕᓂᕐᓂᒃ ᓰᕐᓇᖅᑐᓂᓪᓗ. 
ᑖᒃᑯᐊ ᓇᓂᔪᓐᓇᖅᑕᑎᑦ ᓂᕿᓕᐅᕐᕕᖕᒥ. 

ᐊᑯᓐᓂᖅᓱᖅᑐᑦ ᐅᓗᐃᑦ 
ᐊᒡᒍᐃᓪᓛᒍᑎᐅᔪᓐᓇᕐᒥᔪᑦ ᓂᕿᓂᒃ. 
ᖃᐅᑕᒫᑦ ᐊᑐᕋᒃᓴᑦ. 

ᐅᓗᒥᒃ ᑲᒪᑦᑎᐊᕐᓂᖅ
ᐅᓗ ᐱᖖᒍᐊᖕᒍᖕᒋᑦᑐᖅ. ᐅᓗᐃᑦ ᐊᑐᕈᕕᐅᒃ 
ᓱᕈᓯᖅᑕᖃᖅᑎᓪᓗᒍ ᖃᐅᔨᓴᑦᑎᐊᕆᐊᖃᖅᑐᑎ. 
ᐃᖅᑲᐅᒪᒋᐊᖃᖅᑕᑎ ᐅᓗᐃᑦ 
ᑲᒪᒋᑦᑎᐊᕆᐊᖃᕐᒪᑕ: 

ᐅᓗᐃᑦ ᐊᓯᖕᒋᓐᓄᑦ ᐊᑐᖅᑕᐅᔪᓐᓇᕐᒥᔪᑦ. 
ᐃᓛᓐᓂᒃᑯᑦ ᐊᑐᖅᑕᐅᔪᓐᓇᖅᑐᑦ 
ᐊᓐᓇᐅᒪᒐᓱᒃᑐᓄᑦ ᓄᓇᒦᑦᑐᓄᑦ. 
ᐃᒡᓗᕕᒐᓕᐅᖅᑐᓄᑦ ᐊᑐᖅᑕᐅᔪᓐᓇᖅᑐᑦ. 
ᐱᖅᑯᓯᑐᖃᖅᑎᒍᑦ, ᐅᓗᐃᑦ 
ᐊᑐᖅᑕᐅᕙᓐᓂᕐᒥᔪᑦ ᓱᕈᓯᕐᓂᒃ 
ᑭᔾᔭᐃᔾᔪᑕᐅᓪᓗᑎᒃ. 

ᐅᓗᕋᓛᑦ ᒥᖅᓱᖅᑐᖅᓯᐅᑎᑦ. 
ᐆᒃᑑᓯᐅᕐᓗᓂ ᕿᓯᖕᓂᒃ, ᓄᐃᓚᒃᓴᓂᒃ, 
ᐊᓐᓄᕌᓂᓪᓗ ᐊᒻᒪᓗ ᐃᕙᓗᒥᒃ 
ᑭᐱᓯᔾᔪᑎᐅᓪᓗᑎᒃ. ᓴᓇᔭᐅᓲᑦ 
ᐊᒥᐊᒃᑯᕐᓗᑯᓂᒃ ᓴᕕᕋᔭᖕᓂᒃ ᐊᒻᒪᓗ 
ᒥᖅᑯᑎᒃᑯᕕᒻᒦᑎᑕᐅᓲᑦ. 

1

2

3

ᐅᓗᐃᑦ ᐃᒫᓃᑎᑦᑕᕆᐊᖃᖖᒋᑕᐃᑦ. 
ᓱᕋᒍᓐᓇᕐᒪᑕ.

ᐅᓗᐃᑦ ᐸᓂᖅᓯᑐᐃᓐᓇᕆᐊᖃᖕᒋᑦᑐᖅ 
ᐊᓪᓚᖅᑎᖕᒋᓪᓗᒍ. ᑭᓯᐊᓂ 
ᐊᓪᓚᖅᑎᑦᑎᕆᐊᓕᒃ ᐊᓪᓚᕈᑎᒧᑦ. 

ᐅᓗᐃᑦ ᓴᕕᕋᔭᖕᒧᑦ ᐊᓕᒍᕐᒧᓪᓘᓐᓃᑦ 
ᐊᑐᓚᐅᖅᓯᒪᑦᑕᐃᓕᒍᒃ. ᐃᒃᑮᓪᓕᓂᐅᓴᒻᒪᑦ. 

ᑖᒃᑯᐊ 
ᒪᓕᑦᑎᐊᑐᐊᕈᕕᒋᑦ 
ᐅᓗᖃᕈᓐᓇᖅᑐᑎᑦ 
ᐊᕐᕌᒍᒐᓴᖕᓂᒃ. 

6"

2 . 5 "

ᓇᖕᒥᓂᖅ  
ᐲᑦᓴᓕᐅᕆᑦ!

ᐃᖃᓗᒃᑐᖅᓯᒪᔪᒃᓴᐅᕗᑎᑦ ᖃᓄᑐᐃᓐᓇᖅ: 
ᓲᕐᓗ ᖁᐊᕐᒥᒃ, ᐳᔫᖅᑎᓯᒪᔪᒥᒃ, ᐱᔅᓯᒥᒃ, 
ᐆᓯᒪᔪᒥᒡᓘᓐᓃᑦ. ᑭᓯᐊᓂ ᐆᒃᑐᖅᓯᒪᕕᐅᒃ 

ᐃᖃᓗᒃ ᐲᑦᓴᒥ? 

ᑖᓐᓇ ᓂᕿᓕᐅᕈᑦ ᐲᑦᓴᒥᒃ ᒪᒪᑕᖕᓇᖅᑐᖅ 
ᑎᒥᒧᓪᓗ ᐱᐅᓪᓗᓂ. ᐊᑐᕆᐊᖃᖅᑐᑐᐊᑦ ᐸᓚᐅᒑᑦ 
ᓵᑦᑐᑦ, ᐃᖃᓗᒃ, ᒪᒪᕆᓛᑎᓪᓗ ᐃᓚᒃᓴᑦ. 

ᐅᓇ ᐆᒃᑐᕈᓐᓇᖅᑕᑦ ᐃᓚᓗᒍ ᒫᑦᓱᕋᓚᒥᒃ, 
ᐊᑐᖓᐅᔭᓂᒃ, ᐊᒻᒪ ᔅᐱᓂᔅᒥᒃ. ᐃᓚᓯᔪᓐᓇᕐᒥᔪᑎᑦ 
ᐱᕈᖅᑐᕕᓂᕐᓂᒃ ᐅᕝᕙᓘᓐᓃᑦ ᐊᓯᐊᓂᒃ 
ᓰᓯᒥᒃ ᐃᓚᓯᓗᑎᑦ, ᓲᕐᓗ ᕕᑕ ᐅᕝᕙᓘᓐᓃᑦ 
ᒎᑦ ᓰᓯᖓᓂᒃ. ᓇᖕᒥᓂᖅ ᐲᑦᓴᓕᐅᕐᓗᑎᑦ 
ᕿᓚᒻᒥᐅᔪᖅ ᖁᕕᐊᓇᖅᖢᓂᓗ. ᑎᒥᒧᑦ 
ᐱᐅᓂᖅᓴᐅᔪᖅ ᐲᑦᓴᓂᒃ ᓂᐅᕕᐊᖑᕙᒃᑐᓂᒃ 
ᓂᕆᕝᕕᖕᒥᓗ ᓴᓇᔭᐅᕙᒃᑐᓂᒃ.

ᐃᖃᓗᒃᐱᒃ  
ᐲᑦᓴ ᓂᕿᓕᐅᖅᑐᖅ ᓘᓯ ᑲᑉᐱᐊᓇᖅ

ᐃᓚᒃᓴᖏᑦ

●● 4 ᑲᔪᑦ ᓵᑦᑐᑦ ᐸᓚᐅᒑᑦ
●● 1 ᐴᕋᓛᖅ ᓴᐅᕗ ᑯᕇᒻ 
●● 1 ᐃᕐᖑᓯᖅ ᒫᑦᓱᕋᓚ ᓰᓯ, ᓯᖃᓕᓯᒪᓗᒍ
●● ᐊᖏᓗᐊᙱᑦᑐᖅ ᐃᖃᓘᑉ ᓴᓂᕋᖓ, 
ᐳᔫᖅᑎᓯᒪᓗᒍ ᐆᓯᒪᓗᒍᓘᓐᓃᑦ (ᓈᒻᒪᒡᓗᓂ 
ᐃᓄᖕᓄᑦ ᐱᖓᓱᓄᑦ ᑎᓴᒪᓄᓪᓘᓐᓃᑦ)
●● 4 ᐊᑐᖓᐅᔭᑦ
●● 1/2 ᐃᕐᖑᓯᖅ ᓄᑖᖅ ᐊᐅᒃᓯᒪᔪᕐᓘᓐᓃᑦ 
ᔅᐱᓂᔅ
●● ᐸᓂᖅᑐᑦ ᐃᓚᒃᓴᑦ ᓲᕐᓗ ᐸᐃᓱᓪ 
ᐅᕝᕙᓘᓐᓃᑦ ᐅᕋᒋᓄ (ᐃᓱᒪᖅᓲᑦ)

ᐊᑐᕆᐊᓕᑦ 

●● ᐊᒡᒍᐃᕝᕕᒃ
●● ᐊᓘᑎ ᒥᖑᐊᖅᓯᔾᔪᑎᒃᓴᖅ ᓴᐅᕗ ᑯᕇᒻᒥᒃ
●● ᓴᕕᒃ 
●● ᐃᒐᔾᔪᑦ

ᒪᓕᒐᒃᓴᑦ

ᐃᒐ ᐆᓇᖅᓯᑎᑉᐸᒌᕐᓗᒍ 475°F. 

ᐃᓕᓗᒋᑦ ᓵᑦᑐᑦ ᐸᓚᐅᒑᑦ ᐃᒐᔾᔪᑎᒧᑦ. 
ᒥᖑᐊᕐᓗᒍ ᓴᐅᕗ ᑯᕇᒻ ᑕᒪᐃᓐᓄᑦ ᓵᑦᑐᓄᑦ 
ᐸᓚᐅᒑᕐᓄᑦ.

ᖄᖓᓄᑦ ᓰᓯᒥᒃ ᑲᑕᒐᐃᕕᒋᓗᒍ.

ᐊᒡᒍᕐᓗᒍ ᐃᖃᓗᒃ ᓵᑦᑑᑕᐅᑎᒋᓗᑎᒃ ᑎᑭᖅᑐᑦ. 
ᐃᓕᓗᒋᑦ ᐃᖃᓗᑦ ᐸᓚᐅᒑᕐᓄᑦ.

ᐊᒡᒍᕐᓗᒋᑦ ᐊᑐᖓᐅᔭᙳᐊᑦ ᓵᑦᑑᑕᐅᓗᑎᒃ. 
ᐃᓕᓗᒋᑦ ᐊᑐᖓᙳᐊᑦ ᐸᓚᐅᒑᕐᓄᑦ.

ᐊᒡᒍᕐᓗᒋᑦ ᔅᐱᓂᔅ ᒥᑭᑦᑑᑕᐅᓕᕐᓗᑎᒃ. 
ᐃᓕᓗᒋᑦ ᐊᑐᖓᙳᐊᑦ ᐸᓚᐅᒑᕐᓄᑦ.

ᐃᒐᔾᔪᑎᒦᑦᑐᑦ ᐲᑦᓴ ᐃᒐᐅᑉ ᐃᓗᐊᓄᐊᕐᓗᒋᑦ. 
ᐃᒐᒧᑦ ᐆᔾᔭᐃᒃᑯᑎᓂᒃ ᐳᐊᓗᓯᒪᓗᑎᑦ! 

ᐆᑦᑎᓗᒋᑦ ᐲᑦᓴ 10 min-ᓄᑦ, ᓰᓯᖓ 
ᐊᐅᒃᐸᓪᓕᐊᓕᕐᓗᓂ. 

ᐃᒐ ᖁᓛᒍᖔᖅ ᐆᑦᑎᔾᔪᑎᐊ ᐃᑭᓪᓗᒍ. 
ᐃᒐ ᖁᓕᖔᖓᓂᑦ ᐆᓇᖅᓯᕐᔪᐊᕐᓂᐊᖅᑐᖅ. 
ᐆᓇᖅᓯᑎᓪᓗᒋᑦ ᐲᑦᓴ 1 min-ᒧᑦ. ᓰᓯ 
ᑲᔪᖅᓯᓂᐊᖅᑐᖅ. ᐅᔾᔨᖅᓱᑦᑎᐊᕐᓗᒋᑦ ᐲᑦᓴ 
ᐆᓗᐊᕐᓂᐊᙱᒻᒪᑕ!

ᐲᑦᓴ ᓂᒡᓕᑦᑎᐊᕆᓗᒋᑦ 5 min-ᒧᑦ. 
ᑲᑕᒐᐃᕕᒋᓗᒍ ᐸᓂᖅᑐᓂᒃ ᐃᓚᒃᓴᓂᒃ, 
ᑕᕆᐅᕐᒥᒃ, ᐸᐸᒥᒡᓗ ᒪᒪᑕᓕᕐᓗᑎᑦ! 

ᓴᓇᔭᐅᓂᖓ: 15 min | ᐆᑦᑎᔭᐅᓂᖓ: 10 min | ᓂᖅᖠᖅᓯᔪᖅ: 4 

ᐱᖃᓐᓇᕇᓯᒍᓪᓕᑭᐊᖅ 
ᐲᑦᓴᓕᐅᖅᑐᐃᓐᓇᐅᓗᓯ? 
ᐱᖃᓐᓇᕆᔭᑎᑦ 
ᐃᓚᑎᓪᓘᓐᓃᑦ ᓇᒃᓴᖁᓗᒋᑦ 
ᐃᓚᒃᓴᕐᒥᒃ, ᐊᔾᔨᒌᙱᑦᑐᓂᒃ 
ᐲᑦᓴᓕᐅᖃᑎᒌᒍᓐᓇᖅᑐᓯ! 

1

ᐃᖃᓗᒃ ᑎᒥᖕᓄᑦ ᐱᐅᑦᑎᐊᖅᑐᖅ. 
ᑎᒥᒧᑦ ᐱᐅᔪᓂᒃ ᐱᓐᓇᖅᑐᖅ ᓲᕐᓗ 
ᓄᒃᑭᒃᓴᐅᑎᓂᒃ, ᐅᖅᓱᓂᒃ ᐊᒻᒪ 
ᕙᐃᑕᒥᓐ D. ᐊᓯᖏᑦ ᐸᐱᕈᓕᑦ 
ᐊᑐᕈᓐᓇᕐᒥᔪᑦ ᓲᕐᓗ ᖃᓕᕋᓕᒃ ᐊᒻᒪ 
ᐆᒐᖅ ᓄᒃᑭᒃᓴᐅᑎᑦᑎᐊᕙᐅᖕᒥᔪᑦ! 

 ᐊᒡᓗᒥ ᓂᒃᐸᖅᑑᒃᐃᓚᐃᔾᔭ 
ᐃᓕᓴᐱᓗ
ᐃᓚᐃᔾᔭ 
ᐃᓕᓴᐱᓗ

ᐃᓕᖅᑯᓯᖅᐳᑦ

1 22 

33 

55 66 

4 

ᓯᕗᓪᓕᖅᐹᕐᒥ ᐃᓚᐃᔾᔭᒃᑯᒃ ᐃᓕᓴᐱᒃᑯᒃ 
ᒥᑦᑎᒪᑕᓕᖕᒦᑦᑑᒃ ᐅᑭᐅᒃᑯᑦ. ᐊᖑᓇᓱᒋᐊᖃᑦᑕᖅᓯᒪᔫᒃ 
ᑭᓯᐊᓂ ᓯᕗᓪᓕᖅᐹᕐᒥ ᐊᒡᓗᒃᑯᑦ ᓇᑦᑎᕋᓱᒋᐊᖅᑑᒃ. 

ᐱᔭᕆᐊᖃᖅᑕᓕᒫᑦᑎᓐᓂᒃ 
ᐱᒐᓗᐊᖅᐱᓰᒃ?

ᐅᖅᓱᒡᒋᒃᑲᓐᓂᖅᑐᒍᑦ  
ᖃᒧᑕᐅᔮᖕᓄᑦ. ᑕᖁᐊᑦ 
ᐊᓐᓄᕌᒃᑲᓐᓂᓪᓗ. 

ᓯᓚᒦᑦᑐᖅᓯᐅᑦ ᐅᖄᓚᐅᑦ ᑕᒻᒪᕇᒃᑯᑎᓗ. 
ᖁᑭᐅᑎᑦ ᑮᒃᓯᒪᓪᓗᑎᒃ ᓱᓇᒃᑭᖅᓯᒪᓇᑎᒡᓗ.

ᓯᓚᓐᓂᐊᒃᑲᓐᓂᓚᐅᑲᒃᑐᖓ. 
ᐊᓈᓇᒐᓗ ᐅᖃᐅᑎᓪᓗᒍ 
ᓇᒧᙵᐅᓂᐊᕐᓂᑦᑎᓐᓂᒃ 
ᖃᖓᓗ ᐅᑎᓛᕐᓂᑦᑎᓐᓂᒃ. 

ᐊᑏ!
ᐊᓕᐊᓇᐃᑦ!

ᐅᔾᔨᖅᓱᑦᑎᐊᕐᓗᑕ 
ᐱᓱᖕᓂᐊᖅᑐᒍᑦ. ᐃᓚᐃᔾᔭ, 
ᑭᖑᓂᓐᓂ ᑐᒥᒃᑲ 
ᐊᑐᕐᓗᒋᑦ ᐱᓱᒋᑦ. ᐃᓕᓴᐱ, 
ᐊᒃᑲᐃᑦ ᒫᑯᓯ ᒪᓕᒡᓗᒍ.

ᕿᕐᓈᖓᔪᒃᑰᖅᑕᐃᓕᒋᐊᕐᓂᐊᖅᑐᒍᑦ. ᓯᑯ 
ᕿᕐᓈᖓᓂᖅᓴᐅᔭᕌᖓᑦ ᓵᓐᓂᖅᓴᐅᕙᖕᒪᑦ. 

ᐃᖕᓇ ᐊᒡᓘᕙ?
ᓇᓂᓯᑦᑎᐊᖅᐳᑎᑦ ᐃᓚᐃᔾᔭ. 
ᐄ, ᐊᒡᓘᔪᖅ, ᑭᓯᐊᓂ ᑕᑯᕕᐅᒃ 
ᒪᑐᓯᒪᑦᑎᐊᖅᑐᖅ? ᑕᐃᒪ 
ᓇᑦᑎᕐᒧᑦ ᐅᐸᒃᑕᐅᕙᒍᓐᓃᕋᒥ. 

ᓇᑦᑎᑦ ᑯᑭᖕᒥᓄᑦ 
ᕿᖓᕐᒥᓄᓪᓗ ᒪᑐᐃᖅᓯᕙᒃᑐᑦ 
ᐊᒡᓗᓂᒃ ᐳᐃᒋᐊᕌᖓᒥᒃ. 

ᑕᕝᕙ! 

ᐄ ᑕᕝᕙᑦᑎᐊᖅ, 
ᐃᓕᓴᐱ.

ᐃᓚᐃᔾᔭᓗ 
ᖃᓂᒋᔭᑦᑎᓐᓂ 
ᐱᑕᖃᕐᒥᔪᖅ.

ᑕᒻᒪᕇᒃᑯᑎ ᐊᑐᕐᓗᒍ ᐊᒡᓗᐃᑦ 
ᓇᓃᒻᒪᖔᑕ ᓇᓗᓇᐃᕐᓂᐊᖅᑕᕗᑦ. 
ᐅᑎᕐᕕᒋᓂᐊᕋᑦᑎᒍᑦ ᑖᖅᓯᒃᐸᑦ. 

ᖃᓄᐃᒻᒪᓪᓕ ᒫᓐᓇ 
ᓇᑦᑎᕋᓱᙱᓚᒍᑦ, 
ᐊᑖᑕᑦᓯᐊᖅ?

ᑖᖅᑐᒥ ᓇᑦᑎᕐᒧᑦ 
ᑕᑯᔭᐅᙱᓐᓂᖅᓴᐅᓂᐊᕋᑦᑕ. 
ᓇᑦᑎᑦ ᐳᐃᕙᙱᒻᒪᑕ 
ᖃᐅᔨᔭᖃᕌᖓᒥᒃ. 

ᐃᑲᕐᕋᒐᓴᑦ ᐊᓂᒍᖅᑎᓪᓗᒋᑦ ᐃᒡᓗᕋᓛᕐᒥ…

ᐃᑲᕐᕋᑦ ᐱᖓᓱᑦ ᐊᓂᒍᖅᑎᓪᓗᒋᑦ…

ᖃᐅᑎᓪᓗᒍ…

ᐄ, ᐅᑕᖅᑭᔭᕆᐊᖃᕐᓂᐊᖅᑐᒍᑦ 
ᓇᑦᑎᖅ ᐊᓂᖅᓵᖅᐸᓚᑦᑎᔪᖅ 
ᑐᓵᓇᓱᒡᓗᒍ.

ᖁᑭᐅᑎᑦ ᓱᓇᒃᑭᖅᑕᕗᑦ, ᑭᓯᐊᓂ 
ᖁᑭᕆᐊᔾᔭᐃᒃᑯᑖ ᐃᓕᓯᒪᔪᖅ. 
ᐃᖅᑲᐅᒪᔭᕆᐊᖃᕐᓂᐊᖅᑐᖓ 
ᖁᑭᕆᐊᔾᔭᐃᒃᑯᑖ ᐲᖅᑳᕐᓗᒍ, 
ᑐᕌᖅᑎᓪᓗᒍ, ᖁᑭᕆᐊᕐᓗᒍᓗ. 

ᐊᐅᓪᓚᕈᓐᓇᖅᓯᕕᑕ?

ᐄᑦᑎᐊᖅ!

ᓂᐱᖃᖅᑕᐃᓕᑦᑎᐊᕆᐊᖃᕐᓂᐊᖅᑐᒍᑦ 
ᑕᐅᕗᙵᕈᑦᑕ. ᓂᒃᐸᖅᖢᓂ 
ᐊᒃᓱᕈᕐᓇᖅᑐᖅ. ᓄᖅᑲᖔᑦᑎᐊᕐᓗᑕ 
ᓂᐱᖃᙱᑦᑎᐊᕆᐊᖃᖅᑐᒍᑦ. 

ᐅᔾᔨᖅᓱᑦᑎᐊᕐᓂᐊᖅᐳᓯ, 
ᐅᖃᐅᑎᓂᐊᖅᐸᑦᑎᒍᑦ ᓇᓄᕐᓂᒃ 
ᑐᒥᓯᐊᕈᔅᓯ ᐊᓇᖅᓯᐊᕈᔅᓯᓘᓐᓃᑦ. 
ᖃᐅᔨᒪᒐᒥᒃ ᓇᑦᑎᑦ ᐊᒡᓗᓂᑦ 
ᐳᐃᓲᑦ, ᓇᑦᑎᕋᓱᒃᐸᖕᒥᒐᒥᒃ. 

ᖁᑭᑦᑎᐊᖅᑖᓗᐃᑦ, ᐃᓚᐃᔾᔭ!

ᐄ, ᐊᔪᙱᑦᑐᑎᑦ! ᐊᑏ 
ᖃᑭᒋᐊᓕᕐᓚᕗᑦ.

ᐆᒧᖓ ᓂᒃᓯᒡᓗᒍ 
ᓇᑦᑎᖅ, ᐃᓕᓴᐱ. 
ᐃᓚᐃᔾᔭ, ᓴᕕᖕᒧᑦ ᐊᒡᓗ 
ᐊᖏᒡᓕᑎᒋᐊᒃᑲᓐᓂᕐᓕ.

ᑭᖑᓪᓕᕐᒥᖃᐃ 
ᐃᓕᓴᐱ 
ᓇᑦᑎᕐᓂᐊᕆᕗᖅ.

ᐊᒃᑲᑦᑕ ᒫᑯᓯᑉ ᐅᖃᐅᑎᓯᒪᔮᑎᒍᑦ 
ᓇᑦᑎᕆᐅᖅᑐᑦ ᐊᓈᓇᑦᑎᐊᕐᒥᓄᑦ 
ᓂᕿᒥᒃ ᑐᓂᓯᖅᑳᕆᐊᖃᖅᐸᒃᑐᑦ. 

ᖁᔭᓐᓇᒦᑯᓘᔪᓯ, 
ᐃᒃᖠᖕᓇᖅᑐᒻᒪᕆᐊᓗᒃ!

ᐃᒡᓗᓕᒃ ᐃᓄᒋᐊᒃᑎᒋᔪᖅ 2000 ᑐᖔᓂ. 
ᑭᓯᐊᓂ ᖁᙱᐊᒐᒃᓴᖅᑕᖃᖅᑐᖅ. 
ᐊᒡᓛᑦ ᐃᓅᓪᓗᑎᒃ 

ᖁᙱᐊᒐᓕᐅᖅᓯᒪᔪᑐᐊᑦᑎᐊᑦ ᓄᓇᕐᔪᐊᕐᒥ.

ᐊᖅᓯᖅ ᐱᒋᐊᓚᐅᖅᓯᒪᔪᖅ ᐃᒡᓗᓕᖕᒥ 1990-
ᖏᓐᓂ. ᒋᐅᒻ ᓴᓚᑎᓐ ᐃᒡᓗᓕᖕᒧᐊᖅᐸᒃᖢᓂ 
ᐱᕈᖅᓴᓚᐅᖅᓯᒪᔪᖅ. ᒪᓐᑐᕆᐊᒧᑦ 
ᐃᓕᓐᓂᐊᕆᐊᓚᐅᖅᓯᒪᔪᖅ ᖁᙱᐊᒐᐅᓂᕐᒧᑦ 
ᐃᖃᐃᑦᑐᓂᒃ. ᑭᓯᐊᓂ ᑐᓴᓚᐅᖅᖢᓂ ᒪᕐᕉᖕᓂᒃ 
ᒪᒃᑯᒃᑑᖕᓂᒃ ᐃᒻᒥᓃᖅᑐᖃᖅᑐᕕᓂᐅᓂᖓᓂᒃ 
ᐃᒡᓗᓕᖕᒥ ᐊᑕᐅᓯᕐᒥ ᐊᐅᔭᕐᒥ, ᐃᒡᓗᓕᖕᒧᑦ 
ᐅᑎᕈᒪᓕᓚᐅᖅᓯᒪᔪᖅ ᐃᑲᔪᕋᓱᒋᐊᖅᑐᕐᓗᓂ. 

ᒋᐅᒻ ᑕᓪᓕᒪᓂᒃ ᐃᓕᓐᓂᐊᖃᑎᒋᔭᒥᓂᒃ 
ᐃᒡᓗᓕᖕᒧᙵᐅᖃᑎᖃᓚᐅᖅᓯᒪᔪᖅ 
ᐃᓕᓐᓂᐊᖅᑎᑦᑎᖃᑎᒋᓂᐊᕐᓗᓂᒋᑦ 
ᖁᙱᐊᒐᐅᓂᕐᒥᒃ. ᐃᓕᓐᓂᐊᖅᑎᑦᑎᑎᓪᓗᒋᑦ 
ᒪᒃᑯᒃᑐᑦ ᐃᒻᒥᖕᓂᒃ ᐃᒃᐱᒋᔭᒥᖕᓂᒃ 
ᓴᖅᑭᑦᑎᔪᓐᓇᓕᓚᐅᖅᑐᑦ ᒪᒥᓴᓕᕐᓗᑎᒡᓗ 
ᐊᒃᓱᕈᕐᓇᖅᑐᒃᑰᕈᑎᒋᓯᒪᔭᒥᖕᓂᒃ. ᑕᐃᒪᙵᑦ 
ᐊᖅᓯᖅ ᑲᔪᓰᓐᓇᖅᐳᖅ.

ᖃᓄᐃᓕᐅᖅᐸᒃᐸᑦ 
ᐊᖅᓯᒃᑯᑦ 
ᖁᙱᐊᒐᐅᓕᕌᖓᑕ?
ᐊᖅᓯᒃᑯᑦ ᐱᙳᐊᓕᕌᖓᑕ, ᐃᓄᒃᓯᐅᑎᓂᒃ 
ᓴᖅᑭᑎᑦᑎᕙᒃᑐᑦ ᖁᙱᐊᒐᐅᕙᒃᑐᓄᑦ 
ᓄᓇᕐᔪᐊᕐᒥ ᐊᑐᖅᖢᑎᒃ. ᓴᖅᑭᔮᖅᑎᑦᑎᕙᒃᑐᑦ 
ᐃᓪᓗᑭᓵᖅᑐᓂᒃ, ᑎᔅᓯᓇᖅᑐᙳᐊᓂᒃ, 
ᐊᒻᒪ ᐃᖃᐃᑦᑐᓂᒃ. ᐊᖅᓴᑦ ᖄᖓᓂ 
ᓇᖏᖅᖢᑎᒃ ᐅᕝᕙᓘᓐᓃᑦ ᓂᕕᖓᔪᓄᑦ 
ᖃᖓᑕᑲᑕᒃᐸᒃᖢᑎᒃ. ᑭᓯᐊᓂ ᐊᖅᓯᒃᑯᓐᓂᑦ 
ᑕᑯᓇᔭᖅᐳᑎᑦ ᑲᑕᔾᔭᖅᑐᓂᒃ, ᕿᓚᐅᔾᔭᖅᑐᓂᒃ, 
ᐃᓄᐃᑦ ᐱᙳᐊᕈᓯᖏᓐᓂᒃ ᐊᒻᒪᓗ 
ᐅᓂᒃᑳᓂᒃ ᐅᓂᒃᑳᖅᑐᐊᓂᙶᖅᑐᓂᒃ ᐊᒻᒪᓗ 
ᐅᑭᐅᖅᑕᖅᑐᒥ ᓂᕐᔪᑎᖏᓐᓂᙶᖅᑐᓂᒃ.

ᖃᓄᖅ ᐊᖅᓯᒃᑯᑦ 
ᐃᑲᔪᖅᐸᒃᐸᑦ ᒪᒃᑯᒃᑐᓂᒃ?
ᒪᒃᑯᒃᑐᑦ ᐊᖅᓯᒃᑯᓐᓄᑦ ᐱᖃᑕᐅᔪᑦ 
ᐃᓕᓐᓂᐊᖅᐸᒃᑐᑦ ᐱᓕᒻᒪᒃᓴᖅᖢᑎᒃ 
ᐃᓕᓐᓂᐊᖅᑎᑕᐅᓪᓗᑎᒃ ᐱᓕᒻᒪᒃᓯᒫᓂᒃᑐᓂᑦ. 
ᑕᐃᒪᓐᓇ ᑎᒥᒥᒍᑦ ᐆᒻᒪᕆᒃᖢᑎᒃ 
ᐊᒻᒪᓗ ᑐᙵᓱᒃᑎᑕᐅᑦᑎᐊᖅᖢᑎᒃ 
ᐃᓚᓕᐅᑎᓯᒪᕙᒃᖢᑎᒃ. ᔨᒥ ᖃᒧᒃᑳᖅ, 
ᐃᓚᐅᖃᑕᐅᔪᖅ ᐅᖃᓚᐅᖅᑐᖅ ᐊᖅᓯᒃᑯᑎᒍᑦ 
ᐊᑐᖅᓯᒪᔭᕐᒥᓂᒃ ᓴᖅᑭᑦᑎᔪᓐᓇᖅᐸᖕᓂᕐᒥᓂᒃ. 
ᖁᕕᐊᒋᔭᖓ ᐃᓚᐅᕝᕕᒋᔭᕆᐊᖓ ᐊᒻᒪᓗ 
ᐃᓅᓯᕐᒥ ᖁᕕᐊᓇᖅᑐᓂᒃ ᐃᓱᒪᖃᖔᕆᐊᒃᓴᖅ.

ᐊᖅᓯᒃᑯᑦ ᐃᓄᖕᓂᒃ ᒪᒃᑯᒃᑐᓂᒃ ᐃᑲᔪᖅᐸᖕᒥᔪᑦ 
ᓄᓇᕐᔪᐊᕐᒥᐅᓂᒃ ᖃᐅᔨᕙᓪᓕᐊᑎᖦᖢᒋᑦ. 
ᖁᙱᐊᒐᐅᕙᒃᑐᑦ ᑲᓇᑕᒥᐅᑦ ᐊᓯᖏᓐᓂᓪᓗ 
ᓄᓇᕐᔪᐊᕐᒥᐅᑦ ᐃᒡᓗᓕᖕᒧᐊᖅᐸᒃᑐᑦ 
ᐃᓕᓐᓂᐊᖅᑎᑦᑎᔭᖅᑐᖅᖢᑎᒃ ᐊᖅᓯᒃᑯᓐᓄᑦ 
ᐃᓚᐅᖃᑕᐅᔪᓂᒃ ᓄᓇᓕᖕᒥᐅᓂᒡᓗ. ᐊᖅᓯᒃᑯᑦ 
ᖁᙱᐊᖅᑎᑦᑎᕙᒃᑐᑦ ᓇᓂᑐᐃᓐᓇᖅ ᑲᓇᑕᒥ 
ᐅᖓᓯᒃᑐᓃᑦᑐᓂᒡᓗ ᓲᕐᓗ ᒫᓕᒥ, ᐋᕗᕆᑲᒥ.

“ᖁᕕᐊᓇᖅᑐᒻᒪᕆᐊᓗᒃ ᓄᓇᕐᔪᐊᑦᑕ ᐊᑭᐊᓄᑦ 
ᓂᐅᕐᕈᓪᓗᓂ ᐃᓕᓐᓂᐊᖅᑎᑦᑎᓪᓗᑕᓗ 
ᐃᓕᖅᑯᓯᑦᑎᓐᓂᒃ ᐃᓕᓐᓂᐊᖅᓯᓐᓈᖅ 
ᖢᑕᓗ ᐃᓕᖅᑯᓯᖏᓐᓂᒃ,” ᐅᖃᓚᐅᖅᑐᖅ 
ᓂᑮᑕ ᐅᖔᓛᖅ, ᐊᖅᓯᒃᑯᓐᓄᑦ ᐃᓚᒋᔭᐅᔪᖅ. 
“ᐊᖅᓯᒃᑯᑎᒍᑦ ᓄᓇᕐᔪᐊᑦᑎᓐᓂᒃ ᐃᒡᓗᓕᐅᑉ 
ᓯᓚᑖᓃᑦᑐᓂᒃ ᑕᐅᑐᖕᓂᕋ ᐊᓯᔾᔨᖅᓯᒪᔪᖅ.”

ᐊᖅᓯᒃᑯᑦ ᐊᓯᖏᓐᓂᒃᑕᐅᖅ ᐱᓕᕆᐊᖃᖅᐸᖕᒥᔪᑦ 
ᓄᓇᓕᖕᒥᐅᑦ ᓇᖕᒥᓂᖅ ᐅᓂᒃᑳᒥᖕᓂᒃ 
ᐅᓂᒃᑳᕈᓐᓇᖁᓪᓗᒋᑦ ᐃᒻᒥᖕᓂᒃ 
ᐃᓕᖅᑯᓯᕐᒥᖕᓂᒡᓗ ᐅᐱᒍᓱᓕᒃᑲᓐᓂᕈᓐᓇᖁᓪᓗᒋᑦ. 
ᐆᒃᑑᑎᒋᓗᒍ, ᐊᖅᓯᒃᑯᓐᓄᑦ ᐃᓚᐅᔪᑦ 
ᓂᔾᔭᐅᓯᔭᖅᐸᒃᑐᑦ ᑕᕐᕆᔮᒃᓴᓕᐅᖅᖢᑎᒡᓗ 
ᐊᔾᔨᒌᙱᑦᑐᓂᒃ ᐱᔾᔪᑎᖃᖅᑐᓂᒃ. ᐃᓚᖏᑦ 
ᑕᕐᕆᔮᒃᓴᑦ ᐃᓄᖕᓂᒃ ᐅᔾᔨᕈᓱᓕᖅᑎᑦᑎᓇᓱᐊᖅᑐᑦ 
ᐊᕙᑎᑦᑕ ᒥᒃᓵᓄᑦ ᐅᑭᐅᖅᑕᖅᑐᕐᒥ. ᐊᖅᓯᒃᑯᓪᓗ 
ᐃᒡᓗᓕᖕᒥ ᐃᓕᓐᓂᐊᖅᑎᑦᑎᕙᒃᑐᑦ ᐊᐅᓪᓛᕐᓂᕐᒥᒃ 
ᐃᓄᐃᓪᓗ ᐱᐅᓯᖏᓐᓂᒃ ᓲᕐᓗ ᐊᒪᐅᓯᐅᕐᓂᕐᒥᒃ.

ᐊᖅᓯᒃᑯᑦ ᓂᕆᐅᒃᑲᓗᐊᖅᐳᑦ ᐊᓯᖏᓐᓂᒃ 
ᓄᓇᕗᒻᒥᐅᓂᒃ ᐱᖃᑕᐅᓂᖅᓴᐅᖁᓪᓗᒋᑦ ᐊᒻᒪᓗ 
ᐃᒻᒥᖕᓂᒃ ᓴᖅᑭᔮᕈᓐᓇᕐᓗᑎᒃ ᖁᙱᐊᒐᐅᓂᒃᑯᑦ. 
“ᖁᙱᐊᒐᕐᓄᑦ ᐃᓚᐅᓕᕆᐊᑐᙱᑦᑐᑎᑦ,” ᒋᐅᒻ 
ᓴᓚᑎᓐ ᐅᖃᖅᐳᖅ. “ᐃᕝᕕᐅᑐᐃᓐᓇᕐᓗᑎᑦ. 
ᒥᑭᑦᑑᑦᑕᕋᓗᐊᕐᓗᒍ, ᖃᐅᑕᒫᑦᑎᐊᖅ - ᑕᐃᒪᓐᓇ 
ᐃᓅᓯᕐᒥ ᑲᔪᓯᑦᑎᐊᕈᓐᓇᖅᐳᑎᑦ.” 

ᖃᐅᔨᒋᐊᕈᒃ www.isuma.
tv/artcirq ᑕᕐᕆᔭᕈᒪᒍᕕᑦ 
ᐊᖅᓯᒃᑯᑦ ᖁᙱᐊᒐᐅᑎᓪᓗᒋᑦ 
ᐊᓯᖏᓐᓂᒡᓗ 
ᐱᓕᕆᐊᕆᕙᒃᑕᖏᓐᓂᒃ ᑕᑯᔪᒪᒍᕕᑦ!

ᐊᖅᓯᒃᑯᓐᓂ ᐱᙳᐊᖃᑕᐅᓲᖅ ᔭᓂ 
ᐊᑕᒍᑦᓯᐊᖅ ᐸᓂᓂ ᐃᕐᓂᓂᓗ 
ᐱᖃᑕᐅᑎᑉᐸᒃᑕᖏᒃ ᓲᕐᓗ ᐃᓅᑉ 
ᓂᐊᖁᖏᓐᓂ ᐊᒡᒐᖏᓐᓂᓪᓘᓐᓃᑦ 
ᓇᖏᖅᐸᒃᖢᑎᒃ. ᑕᐃᒪᓐᓇ ᐃᓄᐃᑦ 
ᐃᓚᒌᖕᓂᖏᓐᓂᒃ ᓴᖅᑭᔮᖅᑎᑦᑎᕙᒃᑐᑦ, 
ᖁᙱᐊᕆᐊᖅᑐᓄᓪᓗ ᐊᒃᓱᐊᓗᒃ 
ᐱᐅᒋᔭᐅᓪᓗᑎᒃ!

ᖁᙱᐊᒐᑐᐃᓐᓇᐅᙱᑦᑐᑦ
ᐊᖅᓯᖅ

ᔭᐃᒥᓯ ᐅᖕᒐᓛᖅ 
ᐃᙱᖅᑎ ᐊᒻᒪᓗ 

ᑯᑭᑦᑕᐹᖅᑎ.

ᔮᓐ ᐃᓅᔭᖅ  
ᐊᓇᐅᓪᓚᖅᑎ.

ᓇᐃᓴᓇ ᖃᒪᓂᖅ 
ᑯᑭᑦᑕᐹᖅᑎ.

ᐃᓚᐃᔾᔭ ᑯᓄᒃ 
ᐃᖖᒋᖅᑎ ᐊᒻᒪᓗ 
ᖃᑎᑐᓂᖅᓴᒥᒃ 
ᑯᑭᑦᑕᐹᖅᑎ.

ᖁᓕᑦᑕᓕᒃ ᐃᓄᒃᓱᒃ 
ᐃᖖᒋᖅᑎ ᐊᒻᒪᓗ 

ᑯᑭᑦᑕᐹᖅᑎ.

ᓂᔾᔭᐅᓯᔭᖅᑎᖖᒍᓚᐅᖅᑎᓐᓇᒋᑦ, ᐃᒻᒥᓂ 
ᐃᓕᓚᐅᖅᓯᒪᔪᑦ ᓂᔾᔭᐅᓯᔭᕐᓂᕐᒥᒃ. 
ᐃᓕᓐᓂᐊᖅᑎᐅᑎᓪᓗᒋᑦ 
ᖁᕝᕙᓯᓐᓂᖃᖅᑎᓪᓗᒋᑦ 8 ᐊᒻᒪᓗ 9ᒥᒃ, 
ᓴᓇᓚᐅᖅᓯᒪᔪᑦ ᑯᑭᑦᑕᐹᕈᑎᓂᒃ ᓴᓇᕕᒻᒥ. 
ᓂᔾᔭᐅᓯᔭᕆᐊᓕᖅᑐᕕᓃᑦ ᓴᓇᔭᒥᓂᖕᒋᓐᓂᒃ 
ᑯᑭᑦᑕᐹᕈᑎᖕᒋᓐᓂᒃ ᐊᒻᒪᓗ ᐱᖖᒍᐊᕐᒥᒃ 
ᐊᓇᐅᓪᓚᒐᕐᒥᒃ ᐊᑐᖅᑐᑎᒃ. 

ᓄᐊᑐᓐ ᕼᐊᐃᔅᖕᒍᓕᖅᑎᓪᓗᒋᑦ, 
ᐊᑐᖅᐸᔪᔪᑦ ᓴᓇᐅᒐᖕᒋᓐᓂᒃ. ᓄᐊᑐᓐ 
ᕼᐊᐃᔅ ᖃᐅᔨᔭᐅᕙᓪᓕᐊᓕᓚᐅᖅᑐᑦ 
ᖁᕕᐊᒋᔭᐅᕙᑦᑐᑎᒃ ᑐᓴᕐᓂᕆᔭᐅᓪᓗᑎᓪᓗ 
ᐊᔾᔨᐅᖕᒋᑦᑐᒥᓪᓗ ᓂᐱᖃᖅᑐᑎᒃ. 

ᓄᐊᑐᓐ ᕼᐊᐃᔅᑯᑦ ᐃᖖᒋᒐᓕᒫᖕᒋᑦ 
ᐃᓄᒃᑎᑑᖅᑐᑦ. ᐃᖖᒋᖅᐸᑦᑐᑎᒃ 
ᐊᔮᔮᖅᑐᑎᒃ, ᑖᒃᑯᐊ ᐃᖖᒋᒐᐃᑦ 
ᐃᓄᐃᑦ ᐱᖅᑯᓯᑐᖃᖕᒋᓐᓂᒃ 
ᐅᓂᒃᑳᕈᑎᒋᔭᐅᕙᑦᑐᕕᓃᑦ. ᓄᐊᑐᓐ 
ᕼᐊᐃᔅ ᑲᑎᑎᕆᕙᑉᐳᑦ ᐊᔮᔮᕐᓂᕐᒥᒃ 
ᓂᔾᔭᐅᓯᔭᖅᓯᓐᓈᖅᑐᑎᒃ ᒫᓐᓇᕐᓂᓴᓂᒃ 
ᐊᑐᖅᑐᑎᒃ. ᐃᖖᒋᖅᑎᖕᒋᑦ ᐊᔾᔨᐅᖕᒋᑦᑐᒥᒃ 
ᓂᓪᓕᐊᓲᑦ ᐊᒻᒪᓗ ᐃᓄᐃᑦ ᐱᖅᑯᓯᖕᒋᓐᓂᒃ 
ᓈᓚᑦᑎᑦᑎᕙᑦᑐᑦ.

ᑭᒃᑯᑐᐃᓐᓇᐃᑦ ᐊᔾᔨᒌᖕᒋᑦᑐᓂᒃ ᐅᑭᐅᓖᑦ 
ᖁᕕᐊᒋᔭᖃᖁᑦ ᑐᓴᕋᓐᓈᕆᐊᖕᒐ 
ᓄᐊᑐᓐ ᕼᐊᐃᔅ ᐃᖖᒋᒐᖕᒋᓐᓂᒃ. ᐃᓚᖕᒋᑦ 
ᐃᖖᒋᒐᖕᒋᑦ ᓄᐊᑐᓐ ᕼᐊᐃᔅ ᐅᓂᒃᑳᖅᑐᑦ 
ᐃᓄᐃᑦ ᐱᖅᑯᓯᑐᒐᖕᒋᓐᓂᒃ, ᐊᒻᒪᓗ ᐃᓚᖕᒋᑦ 
ᐃᖖᒋᒐᖕᒋᑦ ᐱᔾᔪᑎᖃᖁᑦ ᐅᓪᓗᒥ ᐊᒻᒪᓗ 
ᐊᐃᑉᐸᕇᓐᓂᕐᒥ ᐅᑭᐅᖅᑕᖅᑐᒥ. “ᐃᓚᖕᒋᑦ 
ᐃᖕᒋᒐᓕᐊᕗᑦ ᐅᕙᑦᑎᓂᒃ ᐱᔾᔪᑎᖃᖁᑦ, 
ᐅᕙᒍᑦ ᐊᒃᓱᕉᑎᒋᕙᑦᑕᑦᑎᓐᓂᒃ, 
ᐱᒋᐊᓪᓚᐅᑎᒋᕙᑦᑕᑎᓐᓄᓪᓗ. ᐃᓅᓯᑦᑕ 
ᒥᒃᓵᓅᕗᖅ,” ᔭᐄᒥᓯ ᐅᖔᓛᖅ. 

ᓄᐊᑐᓐ ᕼᐊᐃᔅ ᓯᕗᓪᓕᖅᐹᖕᒍᓚᐅᖅᓯᒪᕗᑦ 
ᓄᓇᖃᖅᑳᖅᓯᒪᔪᓄᑦ-ᐅᖃᐅᓯᖕᒋᓐᓄᑦ 
ᕌᒃᖕᒍᓂᕋᖅᑕᐅᔪᒥᒃ ᓂᐱᓕᐅᕆᐊᖕᒐ 
ᑲᓇᑕᒥ ᒥᐊᓕᒐᐃᑦ ᓄᓇᖕᒐᓐᓂᓗ. 

ᓯᕗᓪᓕᖅ ᓂᐱᓕᐅᖅᑕᐅᓯᒪᔪᖅ, 
ᓯᓐᓇᒃᑐᖅ, ᓴᖅᑭᑕᕕᓂᖅ 1985ᒥ 
ᓰᐲᓰᒃᑯᑎᒍᑦ. ᑕᐃᒪᖖᒐᑦ, ᓇᒥᑐᐃᓐᓇᖅ 
ᓂᔾᔭᐅᓯᔭᖃᑦᑕᖅᓯᒪᕗᑦ ᐊᔾᔨᒌᖕᒋᑦᑐᓂ 
ᓄᓇᓕᐸᐅᔭᓂ ᑲᓇᑕᒥ. 

ᓂᔾᔭᐅᓯᔭᖃᑎᒌᑉᐸᓕᔪᒻᒪᑕᓂᑦ, ᑕᒪᕐᒥᒃ 
ᐃᓚᐃᔾᔭ ᑯᓄᒃ ᐊᒻᒪᓗ ᖁᓕᑦᑕᓕᒃ 
ᐃᓄᒃᓱᒃ ᐃᓅᔪᓐᓂᖅᓯᒪᕗᒃ. ᔭᐃᒥᓯ 
ᐅᖔᓚᐅᑉ ᐃᕐᓂᖕᒐ ᑎᐅᕆᒃ 
ᐊᕿᐊᕈᒃ ᐱᖖᒍᐊᖃᑕᐅᕙᓕᖅᑐᖅ, 
ᑯᑭᑦᑕᐹᖅᑎᐅᓪᓗᓂ. 

ᓄᐊᑐᓐ ᕼᐊᐃᔅ ᐅᓪᓗᒥ 
ᓂᔾᔭᐅᓯᔮᖕᒋᓐᓂᒃ ᕿᓪᓕᖅᑐᓕᐅᕈᑦ 
ᓄᓇᕗᒻᒥ ᓇᒻᒥᓂᖁᑎᒋᔭᐅᔪᒥ 
ᐊᐃᑉᐸᖃᖅᑐᑎᒃ ᐋᑯᓗᒃ 
ᐃᖖᒋᖅᑎᐅᔪᓂᒃ. ᓄᓇᕗᒻᒥᐅᑕᐅᖃᑎᖕᒋᑦ, 
ᐸᐃ ᒑᓚᖃᐅᑎᒃᑯᑦ, ᐋᑯᓗᒻᒥᒃ 
ᐱᒋᐊᖅᑎᑦᑎᓚᐅᖅᑯᑦ. ᓯᕗᓪᓕᖅᐹᖕᒍᓪᓗᑎᒃ 
ᓂᐱᓕᐅᖅᑕᐅᒋᐅᓚᐅᖅᑐᑦ ᓄᓇᕗᒻᒥ.

ᓄᐊᑐᓐ ᕼᐊᐃᔅ ᑐᓴᕐᓂᖅᑐᓂᒃ 
ᐃᖕᒋᒐᓕᐅᖅᐸᑉᐳᑦ ᐅᓂᒃᑳᖃᖅᑐᑎᒃ 
ᐱᒻᒪᕆᐅᔪᓂᒃ ᑭᒃᑯᑐᐃᓐᓇᑦᑎᐊᓄᑦ, 
ᐊᔾᔨᒌᖕᒋᑦᑐᓂᒃ ᐊᕐᕌᒍᓕᓐᓄᑦ! 
ᑐᓵᔪᓐᓇᖅᑕᑎᑦ ᓄᐊᑐᓐ ᕼᐊᐃᔅ ᐃᖖᒋᒐᖕᒋᑦ 
ᖃᕋᓴᐅᔭᒃᑯᑦ ᐊᑐᕐᓗᑎᑦ Bandcamp 
ᐅᕝᕙᓘᓐᓃᑦ YouTube. 

ᑐᓴᕋᓐᓈᕈᒃ

ᓄᐊᑕᓐ ᕼᐊᐃᔅᑯᑦ
1984ᖕᒍᑎᓪᓗᒍ, ᑕᓪᓕᒪᑦ ᐃᓄᐃᑦ ᐊᖕᒍᑏᑦ ᐃᒡᓗᓕᖕᒥᐅᑕᑦ 

ᓂᔾᔭᐅᓯᔭᖅᑎᖖᒍᓚᐅᖅᓯᒪᕗᑦ ᐃᒻᒥᓂᑦ ᐊᑦᑎᖅᑐᑎᒃ ᓄᐊᑕᓐ ᕼᐊᐃᔅᒥᒃ.

ᐅᑯᐊ ᑕᕝᕙ ᑕᓪᓕᒪᑦ ᐱᒋᐊᖅᑎᑦᑎᓚᐅᖅᓯᒪᔪᑦ: 

26 27  



 ᓄᓇᖓ: ᐊᕐᕕᐊᑦ/ᑲᖏᖅᖠᓂᖅ

 ᒫᓐᓇ ᓄᓇᖓ: ᑲᖏᖅᖠᓂᖅ

 ᐃᖅᑲᓇᐃᔮᕐᖓᐅᑎᒐ: “13-ᓂᒃ  
ᐅᑭᐅᖃᖅᖢᖓ ᐃᖅᑲᓇᐃᔮᖅᑖᕐᖓᓚᐅᖅᐳᖓ 
ᐃᓕᓐᓂᐊᕌᓂᒃᑳᖓᒪ. ᑲᒪᔨᐅᖃᑕᐅᓚᐅᖅᐳᖓ 
ᐃᔨ ᖃᕋᓴᐅᔭᓕᕆᓂᕐᒧᑦ ᑲᑎᑉᐸᒃᑐᓄᑦ 
ᐅᖃᓕᒫᒐᖃᕐᕕᖕᒥ ᐊᕐᕕᐊᓂ. 
ᐱᓕᕆᐊᕆᓚᐅᖅᐸᕋ ᐅᖃᓕᒫᒐᖃᕐᕕᒃ 
ᒪᑐᐃᖅᖢᒍ ᐊᒻᒪᓗ ᖃᐅᔨᓴᖅᖢᖓ ᖃᓄᖅ 
ᖃᕋᓴᐅᔭᑦ ᐃᑭᐊᖅᑭᕕᒡᓗ ᐊᑐᖅᑕᐅᖕᒪᖔᑕ.

ᐃᑲᕐᕋᒃᑲ ᑲᒪᒋᔪᓐᓇᖅᓯᓚᐅᖅᑕᒃᑲ 
ᒪᑐᐃᖅᓯᒪᔭᕆᐊᖃᖅᐸᓚᐅᕋᒃᑯ 
ᐃᓄᖕᓄᑦ ᐃᑲᕐᕋᓂᒃ ᒪᓕᒡᓗᓂ. 
ᐱᓕᕆᖃᑎᖃᕈᓐᓇᖅᓯᓚᐅᕆᕗᖕᒐ 
ᑭᒃᑯᑐᐃᓐᓇᕐᓂᒃ ᐅᑭᐅᖃᖃᑎᒌᙱᑦᑐᓂᒃ, 
ᐋᖅᑭᒃᓱᐃᔭᕆᐊᖃᖅᐸᓚᐅᕋᒪ ᑭᒃᑯᑦ 
ᖃᕋᓴᐅᔭᕐᓃᓐᓂᐊᓕᕐᒪᖔᑕ ᖃᓄᕐᓗ 
ᐊᑯᓂᐅᑎᒋᔪᖅ.

ᐅᓪᓗᒥ ᑎᑎᕋᖅᑎᐅᔪᖓ ᑮᓇᐅᔭᓕᕆᔨᒃᑯᓐᓂ 
ᓄᓇᕗᑦ ᑐᙵᕕᒃᑯᓐᓂ ᑲᖏᖅᖠᓂᕐᒥ.”

ᐃᖅᑲᓇᐃᔮᒃᓴᖅᓯᐅᕈᕕᑦ, ᑕᑕᑎᕆᔭᕆᐊᖃᑐᐃᓐᓇᕆᐊᖃᖅᑐᑎᑦ 
ᑎᑎᕋᕐᓗᑎᓪᓘᓐᓃᑦ ᐃᖅᓇᐃᔭᖅᓯᒪᓂᕆᔭᕐᓂᒃ. 
ᓇᓗᓇᐃᖅᓯᔾᔪᑕᐅᖕᒪᑦ ᑭᓇᐅᓂᕐᓂᒃ, ᖃᓄᖅ ᐊᔪᙱᓐᓂᕐᓂᒃ, 
ᖃᓄᕐᓗ ᐃᖅᑲᓇᐃᔭᖅᓯᒪᓂᕐᓂᒃ.

ᓯᕗᓪᓕᖅᐹᕐᒥᒃ ᐃᖅᑲᓇᐃᔮᖅᑖᕋᓱᒃᑯᕕᑦ, 
ᐃᖅᑲᓇᐃᔭᖅᓯᒪᔪᕕᓂᐅᙱᑐᐃᓐᓇᕆᐊᖃᖅᑐᑎᑦ. ᖃᓄᐃᙱᑦᑐᖅ. 
ᐊᒥᓱᓂᒃ ᐊᓯᖏᓐᓂᒃ ᑎᑎᕋᐅᓯᖃᕈᓐᓇᖅᑐᑎᑦ, ᓲᕐᓗ:

ᐃᓕᒌᑦ ᑲᑎᒪᔨᓪᓘᓐᓃᑦ 
ᐃᓚᐅᕕᒋᔭᑎᑦ, ᕼᐋᑭᖅᑎᐅᒃᐸᑕ, 
ᓯᕗᓕᖅᑎᒃᓴᐅᒃᐸᑕ, 
ᓂᔾᔭᐅᓯᔭᕐᓂᕐᒨᖅᐸᑕᓘᓐᓃᑦ 

ᐊᖁᑦᑐᓐᓇᐅᑦ, ᐱᖃᕈᕕᑦ

ᐃᖅᑲᓇᐃᔭᖅᓯᒪᓂᕆᔭᕐᓂᒃ ᑎᑎᕋᖅᑕᑎᑦ 
ᐅᖃᓕᒫᑦᑎᐊᕐᓗᒋᑦ, ᐊᓯᖕᓄᑦ ᐅᖃᓕᒫᖅᑕᐅᑎᓪᓗᒋᑦ 
ᑕᒻᒪᖅᓯᒪᔪᖃᙱᒃᑲᓗᐊᕐᒪᖔᑕ. 

ᐃᓕᓐᓂᐊᖅᓯᒪᔭᑎᑦ 
ᐊᔪᕈᓐᓃᖅᓴᐅᑎᒋᓯᒪᓪᓗᒋᑦ 
ᓲᕐᓗ ᖃᕋᓴᐅᔭᓕᕆᓂᕐᒧᑦ, 
ᓂᕿᓕᐅᕐᓂᕐᒧᑦ, 
ᐊᓯᖏᓐᓂᒡᓘᓐᓃᑦ

ᐊᑭᓕᖅᓱᖅᑕᐅᓇᑎᑦ ᐃᑲᔪᕐᕕᒋᓯᒪᔭᑎᑦ 
ᓲᕐᓗ ᓂᕿᑖᕐᕕᖕᒥ, ᐱᙳᐊᖅᑐᓂᒃ 
ᐃᑲᔪᖅᓱᐃᓂᖅ ᐸᐃᕆᓂᕐᓘᓐᓃᑦ 

ᐊᔪᙱᓐᓂᕆᔭᑎᑦ 
ᖁᕕᐊᒋᔭᑎᓪᓗ, ᓲᕐᓗ ᐃᓄᖕᓂᒃ 
ᐱᓕᕆᐊᖃᖃᑎᖃᕐᓂᖅ 
ᓯᓚᒥᓘᓐᓃᑦ ᐱᓕᕆᐊᖃᕐᓂᖅ 

ᓘᕆ ᕕᓕᓐ

ᐃᖅᑲᓇᐃᔭᕐᖓᐅᑎᒐ

ᐃᖅᑲᓇᐃᔮᖃᕐᓗᓂ ᐃᓕᓐᓂᐊᒃᑲᓐᓂᖅᐸᓪᓕᐊᓐᓇᖅᑐᖅ 
ᐱᔪᓐᓇᖅᓯᕙᓪᓕᐊᔾᔪᑎᓂᒃ, ᐃᓄᖕᓂᒡᓗ ᖃᐅᔨᕙᓪᓕᐊᓐᓇᖅᖢᓂ 
ᑮᓇᐅᔭᓕᐅᕐᓇᖅᖢᓂᓗ. ᐅᑯᐊ ᑕᒡᕙ ᐃᑲᔫᑎᒃᓴᐅᔪᓐᓇᖅᑐᑦ 
ᐃᖅᑲᓇᐃᔮᖅᑖᕈᕕᑦ:

ᐃᖅᑲᓇᐃᔭᕈᓐᓇᐅᑎᑖᕐᓗᑎᑦ. 
ᑕᐃᒪᐃᑦᑐᖃᕆᐊᖃᖅᐳᑎᑦ ᑲᓇᑕᒥ 
ᐃᖅᑲᓇᐃᔭᕈᓐᓇᕐᓂᐊᕋᕕᑦ. ᐊᖓᔪᖅᑳᑦ 
ᐊᐱᕆᓗᒍ ᐅᕝᕙᓘᓐᓃᑦ ᐅᖄᓚᓗᑎᑦ ᐅᕗᖓ 
1-800-206-7218 ᖃᐅᔨᔪᒪᒍᕕᑦ ᖃᓄᖅ 
ᑐᒃᓯᕋᕆᐊᒃᓴᖅ ᐃᖅᑲᓇᐃᔭᕈᓐᓇᐅᑎᒃᓴᒥᒃ.

 ᐱᕈᕐᕕᒋᓯᒪᔭᖓ/ᒫᓐᓇ ᐊᖏᕐᕋᖓ: 
ᐊᕐᕕᐊᑦ

 ᐃᖅᑲᓇᐃᔮᕐᖓᕋ: “ᐊᐅᔭᒃᑯᑦ 
ᐃᓕᓐᓂᐊᖅᑎᐅᓪᓗᖑ 
ᐃᖅᑲᓇᐃᔭᖅᑎᑕᐅᓚᐅᖅᑐᖓ 
ᐊᕐᕕᐊᓂ ᕼᐊᒻᒪᓚᖓᓐᓂ. 
ᓴᓗᒻᒪᖅᓴᐃᖃᑦᑕᕆᐊᖃᓚᐅᖅᑐᖓ 
ᐋᖅᑭᒃᓱᐃᓪᓗᖓᓗ 
ᐱᙳᐊᕆᐊᖅᑐᕐᕕᐅᕙᒃᑐᓂᒃ ᓲᕐᓗ 
ᐊᓇᐅᓕᒑᕐᕕᖕᒥᒃ ᐊᓃᕋᔭᒡᕕᖕᓂᓗ. 
ᐃᓚᖓᓐᓂᒃ ᐊᒥᐊᖅᓯᔭᕆᐊᖃᓚᐅᖅᑐᖓ. 
ᐃᓕᑦᑎᓚᐅᖅᐳᖓ ᐊᑑᑎᖃᓪᓚᕆᒃᑐᓂᒃ 
ᓲᕐᓗ ᐱᓕᕆᖃᑎᖃᕐᓂᖅ 
ᐊᓯᓐᓂᒃ, ᐅᖃᖃᑎᖃᕐᓂᖅ ᐊᒻᒪᓗ 
ᑭᖑᕙᖅᑕᐃᓕᔭᕆᐊᖃᕐᓂᖅ.

ᑖᒃᑯᐊ ᑕᒪᕐᒥᒃ ᐃᓕᓯᒪᔭᒃᑲ ᐊᑐᖅᐸᒃᑕᒃᑲ 
ᐊᑐᖅᑐᐊᖅᑕᐅᕙᒃᑐᓂᒃ ᖃᐅᔨᓴᖅᑎᐅᓪᓗᖓ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ (ᓄᓇᕗᑦ 
ᒐᕙᒪᖓᓐᓂ) ᐊᕐᕕᐊᓂ.”

ᓈᓚᑦᑎᐊᕐᓗᑎᑦ ᐊᐱᖅᓱᕐᓗᑎᓪᓗ. 
ᑐᑭᓯᙱᑕᖃᕈᕕᑦ ᐊᐱᖅᓱᕐᓗᑎᑦ. 
ᑎᑎᕋᖅᐸᓪᓕᐊᔪᓐᓇᖅᑐᑎᓪᓗ 
ᐃᖅᑲᐅᒪᔭᕆᐊᖃᖅᑕᕐᓂᒃ. 

ᑮᓇᐅᔭᑎᑦ ᑲᒪᒋᑦᑎᐊᕐᓗᒋᑦ. ᐃᖅᑲᓇᐃᔭᖅᑐᑦ 
ᑮᓇᐅᔭᖅᑖᓲᑦ, ᑭᓯᐊᓂ ᑮᓇᐅᔭᑦ 
ᐊᑐᑲᐅᑎᒋᔮᓗᒋᔭᕆᐊᖃᙱᑦᑐᑦ. ᑮᓇᐅᔭᓂᒃ 
ᓄᐊᑦᑎᕙᓪᓕᐊᓯᒋᐊᕐᓗᑎᑦ ᓄᐊᑕᑎᑦ ᐊᑭᑐᓂᖅᓴᓄᑦ 
ᐱᑖᕈᑎᒋᔪᓐᓇᕋᕕᒋᑦ ᓲᕐᓗ ᑎᓴᒪᓕᖕᒥᒃ, ᖃᕋᓴᐅᔭᕐᒥᒃ, 
ᐊᒡᓛᑦ ᓯᓚᑦᑐᖅᓴᕐᕕᓕᐊᕐᓂᕐᒧᑦ ᐊᑭᓕᐅᑎᒃᓴᓂᒃ. 

ᑭᖑᕙᖅᐸᙱᓪᓗᑎᑦ. 
ᐃᖅᑲᓇᐃᔭᕆᐊᕐᕕᒃᓴᑎᑦ ᐃᑲᕐᕋᖏᑦ 
ᑎᑎᕋᖅᓯᒪᐃᓐᓇᐅᔭᕐᓗᒋᑦ 
ᖃᐅᑕᒫᓪᓗ ᖃᐅᔨᒋᐊᕐᓗᒋᑦ 
ᑭᖑᕙᓚᐅᖅᓯᒪᓂᐊᙱᓐᓇᕕᑦ 
ᐅᐸᖏᓴᐃᓐᓇᖏᓪᓗᑎᓪᓗ. 

 ᓄᓇᖓ: ᓂᐅᕙᓐᓛᓐ ᓛᐸᑐᐊ

 ᒫᓐᓇ ᓄᓇᖓ: ᐳᐊᑦ ᑯᕆᑎᑦ, ᐋᓐᑎᐅᕆᐅ

 ᐃᖅᑲᓇᐃᔮᕐᖓᕋ: 
“ᐃᖅᑲᓇᐃᔭᓯᒋᐊᓚᐅᖅᓯᒪᕗᖓ 14-
ᓂᒃ ᐅᑭᐅᖃᖅᖢᖓ. ᖃᓄᑐᐃᓐᓇᑦᑎᐊᖅ 
ᐃᖅᑲᓇᐃᔭᖅᐸᓚᐅᖅᑐᖓ 
ᓄᖅᑲᓱᐃᑦᑑᓂᐊᕋᒪ. ᐃᓕᓐᓂᐊᖅᑎᓪᓗᖓ 
ᒪᒧᕆᐅ ᓯᓚᑦᑐᖅᓴᕐᕕᒡᔪᐊᕐᒥ 
ᐃᖅᑲᓇᐃᔭᓚᐅᕐᒥᔪᖓ ᑭᑭᐊᓕᖕᒧᑦ 
ᐅᓯᓕᖅᓱᐃᔨᐅᓪᓗᖓ ᖃᖓᑕᓲᓕᕆᔨᒃᑯᓐᓄᑦ.

ᒫᓐᓇ ᐃᖅᑲᓇᐃᔭᓕᖅᑐᖓ 
ᓯᕗᓕᖅᑎᐅᖃᑕᐅᓪᓗᖓ ᑲᓇᑕᒥ 
ᓇᕈᓇᒃᑐᓄᑦ. ᓇᒧᑐᐃᓐᓈᖅᓯᒪᔪᖓ 
ᐅᑭᐅᖅᑕᖅᑐᕐᒥ. ᖃᓄᕐᓘᓐᓃᑦ 
ᐃᖅᑲᓇᐃᔭᕆᐊᖃᕋᓗᐊᕈᕕᑦ 
ᐃᖅᑲᓇᐃᔭᑐᐃᓐᓇᕆᑦ ᐃᓕᖕᓂᒡᓗ 
ᐊᑑᑎᖃᖅᑎᓪᓗᑎᑦ.” 

ᔭᐃᓴᓐ  
ᐃᑦᒪᓐᔅ

ᑭᐅᕋᓐ  
ᐸᓂᒍᓂᐊᖅ

ᐅᖃᐅᔾᔪᐃᒋᐊᕐᕕᒃ

ᓯᖓᐃᓂᖅ 
ᓯᖓᐃᓕᖅᑕᐃᓕᒪᓂᕐᓗ

ᐱᖃᓐᓈᕋ 
ᓄᓕᐊᖃᑎᖃᕈᒪᓕᖅᑐᖅ, 
ᑭᓯᐊᓂ 
ᓯᖓᐃᓕᕈᒪᓇᖓ. ᖃᓄᖅ 
ᓯᖓᐃᓕᖅᑕᐃᓕᔪᓐᓇᖅᐳᖓ?

ᐊᔾᔨᒌᙱᑦᑐᓂᒃ 
ᓯᖓᐃᓕᖅᑕᐃᓕᔾᔪᑎᑕᖃᖅᐳᖅ. 
ᐃᓱᒪᓕᐅᓚᐅᙱᓐᓂᕐᓂᒃ 
ᕿᒥᕐᕈᔭᕆᐊᖃᖅᐳᑎᑦ 
ᓄᓕᐊᕐᓂᕐᒥᒃ 
ᐊᑐᓕᕐᓂᐊᕐᒪᖔᖅᐱᑦ. ᓄᓕᐊᕐᓂᖅ 
ᖁᕕᐊᓇᖅᑐᐊᓘᔪᓐᓇᖅᑐᖅ 
ᑭᓯᐊᓂᓗ ᐱᒻᒪᕆᐊᓘᓪᓗᓂ.

ᐱᖃᓐᓈᓪᓗ ᓄᓕᐊᕐᓂᕐᒥᒃ 
ᐊᖏᕈᑎᖃᖅᓯᒪᓕᕈᔅᓯᒃ 
ᖃᓄᐃᓕᐅᕐᓂᐊᓕᖅᐱᓯᒃ? 
ᐃᓱᒪᒃᓴᖅᓯᐅᕆᐊᖃᖅᑐᓯᒃ 
ᓯᖓᐃᓕᖅᑕᐃᓕᒪᔾᔪᑎᓂᒃ. 
ᓯᖓᐃᓕᖅᑕᐃᓕᒪᔾᔪᑎᑦ ᐊᑐᖅᑕᐅᕙᒃᐳᑦ 
ᓯᖓᐃᓕᕈᒪᙱᑦᑐᓄᑦ.

ᐃᓱᒪᒃᓴᖅᓯᐅᖅᓯᒪᔭᕆᐊᖃᕐᒥᔪᓯᒃ ᓄᓕᐊᕐᓂᒃᑯᑦ 
ᖁᐱᕐᕆᑦᑕᐃᓕᔾᔪᑎᓂᒃ. ᖁᐱᕐᕆᑦᑐᓐᓇᖅᐳᑦ 
ᓄᓕᐊᕐᓂᒃᑯᑦ. ᓄᓕᐊᕐᓂᕐᒥᒃ ᐊᑐᖃᑦᑕᕈᕕᑦ 
ᐱᒻᒪᕆᐅᕗᖅ ᐋᓐᓂᐊᕐᕕᒃᓯᓐᓄᑦ 
ᖃᐅᔨᓴᖅᑕᐅᔭᖅᑐᖃᑦᑕᕐᓗᑎᑦ 
ᖁᐱᕐᕆᓯᒪᓕᙱᒃᑲᓗᐊᕐᒪᖔᖅᐱᑦ.

ᓯᖓᐃᓂᖅ 
ᓯᖓᐃᓕᖅᑕᐃᓕᒪᓂᕐᓗ
ᐊᐅᓈᕆᐅᖅᓯᒪᓕᕈᕕᑦ 
ᓯᖓᐃᓕᕈᓐᓇᖅᓯᕗᑎᑦ. ᓯᖓᐃᓕᕈᓐᓇᖅᐳᑎᑦ 
ᑭᓱᖃᙱᑦᑐᒧᑦ ᓄᓕᐊᖅᓯᒪᒍᕕᑦ, 
ᓯᖓᐃᓕᖅᑕᐃᓕᒪᔾᔪᑎᒃᓴᓂᒃ ᐊᑐᙱᓪᓗᓯᒃ.

ᐅᑯᐊ ᑕᕝᕙ ᓯᖓᐃᓕᖅᑕᐃᓕᒪᔾᔪᑎᒃᓴᑦ 
ᐊᑐᖅᑕᐅᔪᓐᓇᖅᑐᑦ:

ᐃᒡᓕᐊᕐᒧᑦ 
ᐴᖅᑕᐅᓯᒪᔪᖅ: 
ᐊᕐᓇᐅᑉ ᐃᒡᓕᐊᖓᓄᑦ 
ᐃᓕᔭᐅᓯᒪᔪᖅ 
ᐋᓐᓂᐊᖅᓯᐅᖅᑎᒧᑦ 
ᓘᒃᑖᕐᒧᓪᓘᓐᓃᑦ. 
ᐴᖅᑕᐅᓯᒪᔪᖅ 
ᐊᑐᖅᑕᐅᔪᓐᓇᖅᑐᑦ 
ᐅᑭᐅᓄᑦ ᑕᓪᓕᒪᓄᑦ. 

ᑲᐴᑦ: ᐊᕐᓇᖅ 
ᑲᐱᔭᐅᕙᒡᓗᓂ ᑕᖅᑭᑦ 
ᐱᖓᓱᑦ ᓈᔭᕌᖓᑕ. 

ᐅᕙᒍᑦ

ᐊᐱᖅᑯᑎ

ᑭᐅᔾᔪᑎᖕᒐ

ᐅᓱᖕᒧᑦ ᐴᑦ: 
ᐴᖅ ᐊᑐᖅᑕᐅᓲᖅ 
ᓄᓕᐊᖅᑎᓪᓗᒋᑦ 
ᐃᒋᑕᒃᓴᐅᓪᓗᓂ 
ᐊᑐᐊᓂᒃᐸᑦ. 

ᐄᔭᒐᑦ: ᖃᐅᑕᒫᑦ 
ᐄᖃᑦᑕᕆᐊᓕᑦ  
ᐃᑲᕐᕋᖅ ᓇᓪᓕᕌᖓᑦ. 

ᓯᖓᐃᓕᕈᓐᓇᖅᐳᑎᑦ 
ᖁᐱᕐᕆᑦᑐᓐᓇᖅᖢᑎᓪᓗ ᓄᓕᐊᖃᑦᑕᕈᕕᑦ. 
ᓯᖓᐃᓕᖅᑕᐃᓕᔾᔪᑎᓂᒃ 
ᐊᑐᐃᓐᓇᐅᔭᕆᐊᖃᖅᐳᑎᑦ 
ᓯᖓᐃᓕᕈᒪᙱᒃᑯᕕᑦ ᐊᒻᒪᓗ ᐅᓲᑉ ᐴᖓᓂᒃ 
ᐊᑐᖅᐸᒡᓗᑎᑦ ᖁᐱᕐᕆᑦᑐᒪᙱᒃᑯᕕᑦ. 

ᓯᖓᐃᓕᖅᑕᐃᓕᔾᔪᑎᒥᒃ ᐊᑐᑦᑎᐊᖅᑐᕕᓂᐅᙱᓐᓇᓱᒋᒍᕕᑦ 
ᓄᓕᐊᖅᑐᕕᓂᐅᓚᐅᖅᑎᓪᓗᑎᑦ ᐋᓐᓂᐊᕐᕕᓕᐊᕈᓐᓇᖅᐳᑎᑦ. 
ᐄᔭᒐᖅᑎᑕᐅᔪᓐᓇᖅᑐᑎᑦ ᑕᐃᔭᕐᒥᒃ ᖃᐅᔾᔪᔾᔨᔪᖅᓯᐅᑦ. ᑖᓐᓇ ᐄᔭᒐᖅ 
ᓯᖓᐃᓕᖅᑕᐃᓕᒪᔾᔪᑕᐅᔪᖅ ᑐᐊᕕᕐᓇᖅᑐᖅᓯᐅᑕᐅᓪᓗᓂ. ᐄᔭᐅᔭᕆᐊᓕᒃ 
ᓄᓕᐊᓚᐅᖅᑎᓪᓗᑎᑦ ᐅᓪᓗᑦ ᑕᓪᓕᒪᑦ ᐊᓂᒍᖏᓐᓂᖏᓐᓂ. ᑖᓐᓇ ᐄᔭᒐᖅ 
ᓯᖓᐃᓕᖅᑕᐃᓕᔾᔪᑎᑐᐊᖑᔭᕆᐊᖃᙱᑦᑐᖅ.

!

ᓄᓕᐊᕐᓂᕐᒥᒃ 
ᐊᑐᓕᕈᓐᓇᖅᓯᓇᓱᒋᕕᑦ
ᐃᕝᕕᑐᐊᑦᑎᐊᖅ ᖃᐅᔨᒪᕗᑎᑦ 
ᓄᓕᐊᕐᓂᕐᒥᒃ ᐊᑐᓕᕐᓂᐊᕐᒪᖔᖅᐱᑦ. 
ᑭᓇᓘᓐᓃᑦ ᐱᔪᒪᙱᑕᒥᓂᒃ 
ᐱᔭᕆᐊᖃᙱᓚᖅ. ᐊᐃᑉᐸᕇᑦᑎᐊᕐᓂᖅ 
ᐅᒃᐱᕈᓱᖃᑎᒌᖕᓂᖃᕆᐊᖃᖅᐳᖅ, 
ᐅᖃᖃᑎᒌᑦᑎᐊᕈᓐᓇᕐᓗᑎᒃ 
ᐃᒃᐱᒍᓱᑦᑎᐊᕐᓗᑎᒡᓗ. ᓄᓕᐊᕐᓂᕐᒧᑦ 
ᐱᒋᐊᕈᓐᓇᖅᑑᔮᙱᒃᑯᕕᑦ ᐅᕝᕙᓘᓐᓃᑦ 
ᓯᖓᐃᓕᖅᑕᐃᓕᔾᔪᑎᓂᒃ ᓇᓗᒍᕕᑦ 
ᐊᐃᑉᐸᕆᔭᑦ ᐅᖃᐅᑎᓗᒍ. ᐊᐃᑉᐸᕆᔭᓪᓗ 
ᐱᑐᐃᓐᓇᕆᐊᖃᙱᑉᐸᑦ ᓱᓕ 
ᐃᒃᐱᒋᑦᑎᐊᕐᒥᓗᒍ.

ᐊᐃᑉᐸᕆᔭᑦ 
ᐅᖃᖃᑎᒋᔪᓐᓇᖅᑰᔨᙱᒃᑯᖕᓂ 
ᓄᓕᐊᕐᓂᐅᑉ ᒥᒃᓵᓄᑦ, ᑕᐃᒪ 
ᐱᑐᐃᓐᓇᕆᐊᖃᖅᑐᒃᓴᐅᙱᓐᓇᕕᑦ. 
ᐅᑕᖅᑭᓂᖅ ᓄᓕᐊᖅᑕᐃᓕᓂᕐᓗ 
ᐱᔪᓐᓇᕋᓱᒋᓕᓚᐅᖏᓐᓂᕐᓂ 
ᖃᓄᐃᙱᑦᑎᐊᖅᑐᖅ. 

ᓄᓇᓕᔅᓯᓐᓂ ᐅᒃᐱᕆᔭᕐᓂᒃ 
ᐅᖃᖃᑎᖃᕈᓐᓇᕐᒥᔪᑎᑦ ᓲᕐᓗ: 

AAᐋᓐᓂᐊᖅᓯᐅᖅᑎ

AAᐃᓱᒪᓕᕆᔨ

AAᐃᓄᓕᕆᔨ

AAᐅᖄᓚᔪᓐᓇᕐᒥᔪᑎᑦ ᓄᓇᕗᑦ 
ᑲᒪᑦᓯᐊᖅᑐᒃᑯᓐᓄᑦ  
(1-800-265-3333)

ᖃᕋᓴᐅᔭᒃᑯᓪᓘᓐᓃᑦ ᖃᐅᔨᒋᐊᕐᓗᒍ:

www.irespectmyself.ca 
www.sexandu.ca 
www.bedsider.org

ᓯᖓᐃᓕᖅᑕᐃᓕᔾᔪᑎᑦ 
ᐊᓯᖏᑎᒍᑦ ᐊᒃᑐᐃᔪᓐᓇᕐᒥᔪᑦ. 
ᐊᒃᑐᐃᓂᖏᑦ ᐃᓄᖕᓄᑦ 
ᐊᔾᔨᒌᒃᐸᙱᑦᑐᑦ. 
ᓯᖓᐃᓕᖅᑕᐃᓕᔾᔪᑎᒋᔭᑦ 
ᐃᓕᖕᓄᑦ ᐃᓗᐊᙱᑉᐸᑦ 
ᐅᕝᕙᓘᓐᓃᑦ 
ᐋᓐᓂᐊᓕᕈᑎᒋᒍᖕᓂ 
ᑲᑕᖓᓕᕈᑎᒋᒍᖕᓂ 
ᐊᓯᖏᓐᓂᒃ ᐆᒃᑐᕈᓐᓇᖅᑐᑎᑦ. 
ᐅᖃᖃᑎᒋᔭᕆᐊᖃᖅᐸᑦ 
ᐋᓐᓂᐊᖅᓯᐅᖅᑎᑦ 
ᓘᒃᑖᓪᓘᓐᓃᑦ ᓄᖅᑲᙱᓐᓂᕐᓂ 
ᓱᓕ ᓄᓕᐊᖅᐸᒃᑯᕕᑦ. 
ᐅᖃᖃᑎᒋᔪᓐᓇᖅᑕᑦ 
ᐊᓯᖏᓐᓂᒃ 
ᐊᑐᓕᕈᓐᓇᕐᒪᖔᖅᐱᑦ.

!

ᓄᓕᐊᖃᑎᖃᕈᒪᓂᕋᕐᓂᖅ 
ᐊᖏᕈᑎᖃᕐᓂᕋᕈᑕᐅᕗᖅ. 
ᐊᐃᑉᐸᖅᐱᑦ ᐊᔪᐃᓐᓈᕆᒍᓂᑎᑦ 
ᓄᓕᐊᕐᓂᕐᒧᑦ ᑕᒪᓐᓇ ᓄᓕᐊᕐᓂᒃᑯᑦ 
ᖁᓄᔪᕐᓂᐊᕐᓂᐅᕗᖅ, 
ᐱᒃᑲᖅᑎᑦᑎᙱᓚᑎᓪᓗ. 
ᓄᓕᐊᕐᓂᒃᑯᑦ ᖁᓄᔪᕐᓂᐊᕐᓂᖅ 
ᐱᒻᒪᕆᐊᓘᔪᖅ ᐱᐅᙱᑦᑑᓪᓗᓂᓗ. 
ᑭᐊᓘᓐᓃᑦ ᐱᔪᒪᙱᑕᕐᓂᒃ 
ᐊᔪᐃᓐᓈᕆᔭᕆᐊᖃᙱᓛᑎᑦ. 
ᑕᐃᒪᐃᑕᐅᓯᒪᒍᕕᑦ 
ᐅᖃᐅᔾᔨᔭᕆᐊᖃᖅᐳᑎᑦ.

ᐃᒪᕕᒃ ᑕᕆᐅᖅ ᑕᐃᒪᙵᓕᒫᖅ 
ᐃᓄᖕᓄᑦ ᐱᕐᔪᐊᖑᑎᑕᐅᓯᒪᔪᖅ. 
ᓯᑯᒃᑯᑦ ᐃᒪᒃᑯᓪᓘᓐᓃᑦ 

ᐃᓄᐃᑦ ᐊᓯᖏᓐᓄᑦ ᓄᓇᓕᖕᓄᑦ 
ᐃᖏᕐᕋᔭᒍᓐᓇᖃᑦᑕᖅᑐᑦ. ᐃᒪᕕᖕᒥ 
ᐊᖑᓇᓱᒃᐸᒃᑐᑦ ᐊᖑᓯᕙᖅᑐᓪᓗ ᐳᐃᔨᓂᒃ. 
ᐱᓇᓱᒃᐸᒃᑐᑦ ᐃᖃᓗᒃᐱᖕᓂᒃ, ᕿᓚᓗᒃᑲᓂᒃ, 
ᐊᐃᕕᕐᓂᒃ, ᓇᑦᑎᕐᓂᒃ ᐊᒻᒪ ᐊᓯᖏᓐᓂᒃ 
ᓂᕿᒃᓴᕆᓂᐊᖅᑕᒥᖕᓂᒃ ᐊᒻᒪ ᐊᓯᒥᖕᓄᑦ 
ᑐᓂᐅᖅᑲᕈᓐᓇᕐᓂᐊᖅᑕᒥᖕᓂᒃ. 

ᐃᖅᑲᓇᐃᔮᖅᑖᕈᓐᓇᕐᒥᔪᑎᑦ 
ᑕᕆᐅᕐᒦᑦᑕᕆᐊᓕᖕᓂᒃ. ᐃᖅᑲᓇᐃᔮᖃᕈᓐᓇᖅᑐᑎᑦ 
ᑮᓇᐅᔭᓕᐅᕋᓱᐊᕈᑕᐅᔪᓐᓇᖅᑐᓂᒃ 
ᐃᖃᓗᓕᕆᓂᕐᒥ. ᓄᓇᕗᒻᒥᐅᑦ ᑕᕆᐅᕐᒥ 
ᐃᖅᑲᓇᐃᔭᕈᓐᓇᖅᑐᑦ ᐊᒻᒪ ᑮᓇᐅᔭᓂᒃ 
ᐃᓯᖅᑎᑦᑎᕙᓪᓕᐊᓲᖑᓪᓗᑎᒃ ᓄᓇᕗᒻᒧᑦ.

ᑲᓇᑕᒥ ᓯᑯᓯᐅᖅᑏᑦ ᑕᕆᐅᕐᒥ 
ᐸᖅᓴᐃᓂᕐᓂᒃ ᐊᐅᓚᑦᑎᔨᐅᖃᑦᑕᖅᐳᑦ, 

ᑐᓴᐅᒪᔾᔪᑎᓕᕆᓂᕐᒥᒃ, 
ᑕᒻᒪᕇᒃᑯᑎᓕᕆᓂᕐᒥᒃ ᐊᒻᒪ 

ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᓂᒃ 
ᑲᓇᑕᐅᑉ ᐃᒪᕕᐊᓂ. ᐃᖅᑲᓇᐃᔮᖃᓲᖑᕗᑦ 
ᐃᑲᔪᖅᑎᐅᓪᓗᑎᒃ ᑕᒻᒪᕇᒃᑯᑎᓕᕆᓂᕐᒥᒃ, 
ᓯᑯᓂᒃ ᓯᖁᑦᑎᕆᓂᕐᒥᒃ ᐊᒻᒪ ᐃᒪᕕᖕᒥ 

ᓱᕈᖅᓯᒪᔪᓂᒃ ᓴᓗᒻᒪᖅᓴᐃᓂᕐᒥᒃ.

ᐊᒃᓱᐊᓗᒃ ᖁᕕᐊᓇᖅᑐᖅ ᐃᒪᕕᖕᒥ 
ᐃᖅᑲᓇᐃᔮᖃᖅᖢᓂ. ᑕᕆᐅᕐᒦᑦᑕᕆᐊᒃᓴᖅ 
ᖁᕕᐊᒋᔭᖃᕈᕕᑦ, ᐃᒻᒪᖄ ᖁᕕᐊᒋᓇᔭᖅᑕᐃᑦ 
ᑕᕆᐅᕐᒥ ᐃᖅᑲᓇᐃᔮᖅᑖᕈᕕᑦ. 
ᓄᓇᐅᑉ ᖃᓂᒋᔮᓂ ᐃᒪᕕᒡᒥᓘᓐᓃᑦ 
ᐃᖃᓗᒐᓱᒍᓐᓇᖅᑐᑎᑦ ᑮᓇᐅᔭᓕᐅᕋᓱᐊᕐᓗᑎᑦ, 
ᐅᓯᑲᖅᑕᖅᑎᓂ ᐅᒥᐊᕐᔪᐊᕐᓂ, ᒐᕙᒪᒃᑯᑦ 
ᖃᐅᔨᓴᕐᓂᖏᓐᓂ, ᐅᕝᕙᓘᓐᓃᑦ ᑲᓇᑕᒥ 
ᓯᑯᓯᐅᖅᑎᓂ. ᑕᒪᒃᑯᐊ ᐃᖅᑲᓇᐃᔮᑦ 
ᐃᓚᒋᔭᐅᖃᑕᐅᓪᓚᕆᒃᐳᑦ ᑲᓇᑕᒥ ᐃᒪᕕᖕᒥ 
ᐃᖅᑲᓇᐃᔮᖑᕙᒃᑐᓂ.

ᐊᒥᓱᑦ ᑕᐃᒪᐃᑦᑐᓂᒃ ᐃᖅᑲᓇᐃᔮᓖᑦ ᐃᒪᕕᖕᒥ 
ᓄᓇᒧᑦ ᖃᓂᙱᑦᑐᓂ ᐃᖅᑲᓇᐃᔭᖃᑦᑕᖅᑐᑦ. 
ᐃᒪᕕᖕᒥ ᐃᖅᑲᓇᐃᔭᕐᓂᐊᕐᓂᐊᕈᕕᑦ 
ᐃᓱᒪᖃᑦᑕᖅᑐᒃᓴᐅᕗᑎᑦ ᖃᓄᐃᑦᑐᓂᒃ 
ᐊᔪᙱᓐᓂᖃᕆᐊᖃᕐᒪᖔᖅᐱᑦ. ᑭᓴᕐᕕᒃᑯᑦ 
ᐃᓕᓐᓂᐊᖅᑎᑦᑎᖃᑦᑕᖅᐳᑦ 14−ᓄᑦ 
ᐱᓇᓱᐊᕈᓯᕐᓄᑦ, ᐊᖅᑯᑎᒋᔭᐅᓪᓗᑎᒃ ᓄᓇᕗᒻᒥ 
ᐃᖃᓗᓕᕆᓂᕐᒥᒃ ᐃᒪᕐᒥᐅᑕᓕᕆᓂᕐᒥᒡᓗ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ 
ᐃᖃᓗᖕᓂ ᐊᒻᒪ ᐸᖕᓂᖅᑑᕐᒥ. ᓯᕗᓂᒃᓴᑦᑎᓐᓂ 
ᐅᓄᒃᑲᓐᓂᖅᑐᑦ ᓄᓇᓖᑦ ᑖᒃᑯᓇᓂ 
ᐃᓚᐅᖃᑕᐅᓕᑐᐃᓐᓇᕆᐊᓖᑦ.

“ᑭᓴᕐᕕᒃ” ᐅᖃᐅᓯᖃᖅᐳᖅ ᐅᒥᐊᕐᓄᑦ 
ᑭᓴᕐᕕᑦᑎᐊᕙᖕᒥᒃ. “ᐃᖅᑲᖃᑦᑎᐊᖅᑐᖅ” 
ᐅᕝᕙᓘᓐᓃᑦ “ᐅᖅᑯᐊᒦᑦᑐᖅ.” ᑭᓴᕐᕕᒃᑯᑦ, 
ᐃᓕᓐᓂᐊᖅᑎᑕᐅᓂᐊᖅᑐᑎᑦ ᑭᓱᓂᒃ 
ᐱᓕᒻᒪᒃᓯᒪᔭᕆᐊᖃᕐᒪᖔᖅᐱᑦ ᓄᓇᕗᒻᒥ ᐊᒻᒪ 
ᓄᓇᕐᔪᐊᕐᒥ ᐃᒪᕕᖓᓂ ᐊᒻᒪ ᐃᖃᓗᓕᕆᓂᕐᒥ.

ᐃᒪᕕᖕᒥ  
ᐃᖅᑲᓇᐃᔭᕐᓂᖅ 
ᓄᓇᕗᒻᒥ ᑕᕆᐅᕐᒥᐅᑕᓕᕆᔩᑦ

ᑭᓴᕐᕕᒃᑯᑦ, ᖃᕆᓴᐅᔭᒃᑯᑦ 
ᐃᓕᓐᓂᐊᖅᑎᑕᐅᔪᓐᓇᕐᓂᐊᖅᑐᑎᑦ ᐊᒻᒪ 
ᐅᒥᐊᕐᔪᐊᕐᒥᒃ ᐊᐅᓚᑦᓯᒋᐊᖃᕐᓂᕐᒥᒃ. 
ᐅᒥᐊᕐᔪᐊᕐᒥᒃ ᐊᐅᓚᑦᓯᔪᓐᓇᖅᓯᓂᐊᖅᑐᑎᑦ 
ᓄᓇᓂ ᐊᔾᔨᒌᙱᑦᑐᓃᙳᐊᕐᓗᑎᑦ ᐊᒻᒪ ᓯᓚ 
ᖃᓄᐃᑦᑑᒐᓗᐊᖅᐸᑦ ᐊᐅᓚᑦᑎᔪᓐᓇᕐᓂᕐᒥᒃ. 
ᐃᓕᓐᓂᐊᖅᑎᑕᐅᑐᐃᓐᓇᕆᐊᖃᕐᒥᔪᑎᑦ ᖃᓄᖅ 
ᓯᑯᒃᑯᑦ ᐅᒥᐊᕐᔪᐊᕐᒥᒃ ᐊᐅᓚᑦᓯᔪᓐᓇᕐᓂᕐᒥᒃ. 
ᐃᓕᓐᓂᐊᕐᓂᖅ ᐃᓗᓕᖃᖃᓯᐅᔾᔨᓯᒪᖕᒥᔪᖅ 
ᖃᓄᖅ ᐃᖃᓗᖕᓂᒃ ᓇᓂᓯᔪᓐᓇᕐᓂᕐᒥᒃ, 
ᓄᓗᐊᓕᕆᓂᕐᒥᒃ, ᐊᒻᒪ ᓄᓗᐊᓂᒃ ᐊᒧᐊᕆᓂᕐᒥᒃ.

ᐃᓕᓐᓂᐊᖅᑎᑕᐅᓂᐊᕐᒥᔪᑎᑦ ᖃᓄᖅ 
ᐃᖅᑲᓇᐃᔭᕈᓐᓇᕐᓂᕕᑦ ᐊᑦᑕᓇᔾᔭᐃᖅᓯᒪᓗᓂ, 
ᐊᒻᒪ ᖃᓄᖅ ᓇᓗᓇᐃᖅᓯᔪᓐᓇᖅᓯᓇᔭᕐᒪᖔᖅᐱᑦ 
ᑲᒪᔪᓐᓇᖅᓯᓂᕐᓗ ᐅᓗᕆᐊᓇᖅᑐᒧᐊᑲᓪᓚᖕᓂᕈᕕᑦ 
ᐃᖅᑲᓇᐃᔮᕐᓂ.

ᑭᓴᕐᕕᒃᑯᑦ ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ 
ᐱᕐᔪᐊᓂᒃ ᖃᐅᔨᒪᔭᕆᐊᖃᖅᑕᕐᓂᒃ 
ᐃᖅᑲᓇᐃᔭᕐᕕᖕᒥ, ᓲᕐᓗ ᐅᑯᐊ:

�ᐃᖅᑲᓇᐃᔭᖃᑦᑕᖅᓯᒪᔭᕕᑦ 
ᓇᓗᓇᐃᖅᑕᐅᕙᓪᓕᐊᓂᖏᑦ ᖃᓄᖅ 
ᑎᑎᕋᖅᑕᐅᖃᑦᑕᕐᒪᖔᖏᑦ

�ᐃᖅᑲᓇᐃᔮᒃᓴᖅᑖᕋᓱᒡᓗᓂ 
ᐊᐱᖅᓱᖅᑕᐅᓗᓂ 
ᖃᓄᐃᓕᐅᕆᐊᖃᕐᓂᕐᒥᒃ 

ᑮᓇᐅᔭᒃᑯᕕᖕᒥ ᑮᓇᐅᔭᖃᐅᑎᖃᕐᕕᖕᒥᒃ 
ᒪᑐᐃᖅᓯᓂᖅ

�ᑮᓇᐅᔭᑎᑦ ᖃᓄᖅ 
ᐱᐅᖅᓱᐊᕈᓐᓇᕐᒪᖔᖅᐱᑦ

ᐊᓯᖕᓂᒃ ᐃᖅᑲᓇᐃᔭᖃᑎᖃᕈᓐᓇᕐᓂᖅ

�ᑲᓇᑕᐅᑉ ᓯᓚᑖᓅᕈᓐᓇᐅᑎᒥᒃ ᐊᒻᒪ 
ᐊᖁᔾᔪᑎᒥᒃ ᖃᓄᖅ ᐱᔪᓐᓇᕐᒪᖔᖅᐱᑦ

ᐅᓪᓗᒥᐅᓕᖅᑐᖅ ᑕᕆᐅᕐᒥ 
ᐃᖅᑲᓇᐃᔭᖅᑎᑕᖃᐅᓕᖅᑐᖅ ᑭᓴᕐᕕᖕᒥ 
ᐃᓕᓐᓂᐊᖃᑦᑕᓚᐅᖅᑐᓂᒃ! ᐃᒻᒪᖄ ᑖᒃᑯᓄᖓ 
ᐃᓚᓕᐅᑎᔪᓐᓇᖅᑐᑎᑦ. 

ᓄᓇᕗᑦ ᒐᕙᒪᒃᑯᑦ ᓇᖕᒥᓂᓖᑦ ᖃᐅᔨᓴᐃᔾᔪᒻᒥᒃ 
ᐅᒥᐊᕐᔪᐊᕐᒥᒃ, ᐊᑎᓕᒃ ᓄᓕᐊᔪᖕᒥᒃ. ᑕᕝᕙᓂ 
ᐅᒥᐊᕐᒦᖦᖢᑎᒃ ᖃᐅᔨᓴᖅᑏᑦ ᖃᐅᔨᓴᐃᖃᑦᑕᖅᑐᑦ 
ᑕᕆᐅᕐᒥᐅᑕᓂᒃ ᐆᒪᔪᓂᒃ, ᐊᓯᖏᓐᓄᓪᓗ ᐅᒥᐊᕐᓄᑦ 
ᐅᒥᐊᕐᔪᐊᕐᓄᓘᓐᓃᑦ ᐅᓗᕆᐊᓇᑐᐃᓐᓇᕆᐊᓕᖕᓂᒃ 
(ᓲᕐᓗ ᐊᖅᑯᑕᐅᕙᒃᑐᓂ ᐅᔭᕋᖃᐅᖅᑐᑦ 
ᐃᒃᑲᓐᓂᖃᐅᖅᑐᓪᓘᓐᓃᑦ), ᑎᓂᑦᑕᕐᓃᑦ 
ᐅᓕᑦᑕᕐᓂᓪᓗ ᐊᒻᒪ ᐃᖏᕐᕋᓃᑦ, ᐊᒻᒪᓗ 
ᐊᓯᖏᓐᓂᒃ ᐅᓄᖅᑐᐊᓗᖕᓂᒃ ᖃᐅᔨᓴᐃᖃᑦᑕᕐᒥᔪᑦ.

ᑭᓴᕐᕕᒃᑯᑦ ᐃᓕᓐᓂᐊᕈᑎᒃᓴᓂᒃ 
ᓴᖅᑭᔮᖅᑎᑕᐅᖃᑦᑕᖅᑐᓂᒃ 
ᑐᑭᓯᒋᐊᒃᑲᓐᓂᕈᒪᒍᕕᑦ 

ᖃᐅᔨᒋᐊᕐᕕᒋᔪᓐᓇᖅᑕᑎᑦ ᓄᓇᕗᒻᒥ 
ᐃᖃᓗᓕᕆᓂᕐᒥᒃ ᐃᒻᒪᕐᒥᐅᑕᓕᕆᓂᕐᒥᒡᓗ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ. 

ᖃᕆᓴᐅᔭᒃᑯᑦ ᑐᕌᕈᑖ  
www.nftconsortium.org 

ᑕᑯᒋᐊᕈᓐᓇᖅᑕᐃᑦ ᑐᑭᓯᒃᑲᓐᓂᕈᒪᒍᕕᑦ. 

ᑎᑎᕋᐅᓯᕆᒍᒃ  
ᐅᓇ!

ᑎᔅᓯᓇᖅᑐᒥᒃ ᑎᑎᕋᕆᑦ ᓄᑕᕋᐅᑉ 
ᖃᓄᐃᓕᐅᕐᓂᕆᔭᖕᒐᓂᒃ, ᐱᖃᑎᖕᓄᑦ 

ᐅᖃᐅᓯᕆᒍᒃ!

ᐅᓗᐃᑦ ᒥᑭᑦᑐᑦ 
ᐊᖏᔪᓪᓗ

ᐃᖃᓗᒃᐱᒃ  
ᐲᑦᓴ!

ᐊᒡᓗᒥ  
ᓂᒃᐸᖅᑑᒃ

ᐸᕐᓇᖕᓂᖅ  
ᐊᖑᓇᓱᒋᐊᕐᓂᐊᕐᓗᓂ


